
КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

ЩIэныгъэм  хэлъхьэныгъэ
хуэзыщIахэр

Къэбэрдей-Балъкъэрым и мэкъумэш IуэхущIапIэ-
хэм жызумейуэ гектар 530-м нэблагъэ, фермер 
 хозяйствэхэм - 500, унагъуэхэм - 400-м щIигъу яIэщ. 
Абыхэм, къанэ щIагъуэ щымыIэу, псоми къапокIэ 
икIи зы илъэсым хуэзэу ику иту тонн мин 20 къыпач. 
Ди щIыналъэм къыщагъэкIхэм я нэхъыбэр шагъыр е 
а Iуэхум къыхуагъэсэбэп пкъыгъуэхэр къызыхащIыкI 
лIэужьыгъуэхэм хуэдэщ.

АПХУЭДЭУ, жызумыр фIыуэ къыщыхъу Тэрч, Прох-
ладнэ, Май щIыналъэхэм иджырей мардэхэм тету жы-
зумей гектар 26-рэ щыхасащ илъэс блэкIам. Нобэ дэни 
къыщагъэсэбэп, къэкIыгъэм псынщIэу зэрызрагъэужь, 
фейдэ нэхъыбэ къызэрыпах щапхъэм къызэригъэу-
вымкIэ, зы гектарым жызумей жыгыщIэу мини 3 щы-
хасэ. Нэгъабэ жызумейхэм я хэсэнымрэ абыхэм якIэ-
лъыплъынымрэ сом мелуан 19-м щIигъу трагъэкIуэдащ 
икIи, къанэ щIагъуэ щымыIэу, ар къыхэкIащ къэрал 
мылъкум. Мы илъэсми а лэжьыгъэхэм пащэ. 

Жызумей хадэхэр къыщагъэщIэрэщIэжын хуейуэ Уры-
сей Правительствэм къигъэлъэгъуахэм яхэхуащ ди рес-
публикэр. ЩIыналъэхэр 7 мэхъу: Кърымыр, Ростов об-
ластыр, Ставрополь крайр, Кубань щIыналъэр, Осетие 
Ищхъэрэ - Аланиер, Дагъыстэныр, Къэбэрдей-Балъ-
къэрыр (Тэрч и Iуфэ хуейхэр).

ИпэкIи и гугъу фхуэтщIат жызумей щIапIэхэм я 
 гъунапкъэхэр хабзэм тету зэрагъэбелджылам. Ауэ 
 щыхъукIэ, Урысейм и Правительствэм игъэуващ, ша-
гъырым елэжьыну IуэхущIапIэхэм ди къэралым къы-
щагъэкIа жызум лIэужьыгъуэхэм фIэкIа нэгъуэщI 
къэралхэм ар кърашыну хуимыту, арыншамэ абы къы-
хащIыкIыр ди къэралым ейуэ къилъытэнукъым икIи 
абыкIэ хилъэфэнур а хабзэм ебакъуэхэрщ.

Совет лъэхъэнэм ди къэралым и жызумей хадэхэм 
гектар мини 4-м нэблагъэ яIыгъыу щытащ. А зэманми 
абы елэжьхэм нэхъ зытрагъащIэр а зи гугъу ящI техни-
ческэ жызум лIэужьыгъуэрт. Ди республикэр  къапщтэмэ, 
нэхъыжьхэм фIыуэ ящIэж «Прохладнэ», «Курп Ипщэ», 
«Урысей» совхозхэм къыщрахьэлIэжу щыта жызум бэ-
гъуахэр.

1985 гъэм къыщыщIадзэри, 2000 гъэм нэсыху жызу-
мей хадэхэр кърачыжащ икIи абы и щхьэусыгъуэр къэра-
лым и лъэлъэжыгъуэм хуахьу къекIуэкIащ, арщхьэкIэ 
щIэныгъэлIхэм езыхэм я Iуэху еплъыкIэ яIэжщ. Къы-
зэрыщIэкIымкIэ, жызумейхэр къыщагъэкI тафэтес щIы-
налъэхэм я щIым ебэкI карбонат пкъыгъуэхэм жызу-
мейхэм заригъэужьыртэкъым, щIыр зэрыкъущым къы-
хэкIыу, псыр щIэх-щIэхыурэ щIагъэлъэдэн хуей хъурт, 
апщIондэху щIым хэлъ минералхэмрэ шыгъухэмрэ я 
зекIуэкIэ мардэм зыкIи мысэбэп зэхъуэкIыныгъэхэр 
къыщыхъурт. КъищынэмыщIауэ, Къэбэрдей-Балъкъэ-
рым щыхасэ «классическэ» жызум лIэужьыгъуэм щIы-
махуэ щIыIэр езэгъыртэкъым. Абы къыхэкIыу зырызых-
хэу абыхэм я лъабжьэхэр къыщIэмыщу IэкIэ дратхъуеин 
хуей хъурт, къаруушхуэ текIуадэу, техникэхэм я къэгъэ-
сэбэпыным энергокъарууэ ихьым ахъшэкIэ пэлъэ щыр-
тэкъым. Къапщтэмэ, зы гектарым хуэзэу къытрахыр зэ-
рыхъур центнер 35 - 40 къудейт. Абы совхозхэм фейдэ 
лъэпкъ къазэрыримытыр къалъыта нэужьщ, жызумей-
хэр къыщрачыжар. ДяпэкIэ къагъэсэбэпыну мардэм и 
фIыгъэкIэ апхуэдэ щытыкIэм лъэныкъуэ псомкIи зри-
гъэхъуэжыну мэгугъэхэр.

Иужьрей илъэси 10 - 15-м Прохладнэ, Тэрч щIыналъэ-
хэм я бэджэндырылажьэхэмрэ я щIы кIапэ телэ жьы-
хьыжхэмрэ зэрахузэфIэкIкIэ жызумей хадэхэр хасэжу 
 хуежьа пэтми, Урысей утыкур зыгъэнщIыфынур, дауи, 
езы къэралым и нэIэм щIэту къызэригъэпэщыж Iуэху-
щIапIэ инхэрщ. Абыхэм я зэфIэкI псори ирахьэлIэнущ 
дунейпсо мардэфIхэм сыткIи техуэ продукцэхэр къы-
щIэгъэкIыным.

ЛЪОСТЭН  Музэ.

КъБР-м и Iэтащхьэ КIуэ-
кIуэ Казбек КъШР-м и Iэ-
тащхьэ Темрезов Рашид 
 ехъуэхъуащ Къэрэшейхэм я 
къэщIэрэщIэжыныгъэм и 
махуэмкIэ. 

«НОБЭ Къэрэшей-Шэр-
джэс Республикэм махуэ 
къызэрымыкIуэщ игъэлъа-
пIэр - Къэрэшей лъэпкъым и 
къэщIэрэщIэжыныгъэр. Я 

2024 гъэр Къэбэрдей-Балъкъэрым Ар хи-
тек ту рэм и илъэсу зэрыщекIуэкIынум 
 теухуа дэфтэрым КъБР-м и Iэтащхьэ 
КIуэкIуэ Казбек Iэ щIидзащ. 

«АРХИТЕКТУРЭМ епха щIэныгъэм зегъэуб-
гъун, а лъэныкъуэмкIэ щыIэ ехъулIэныгъэхэр 
хэIущIыIу щIын, ахэр нэхъри егъэфIэкIуэн 
мурадкIэ унафэ сощI: 2024 гъэр Къэбэрдей-
Балъкъэр Республикэм Архитектурэм и илъэ-
су щыгъэувын», - дыкъыщоджэ дэфтэрым. 

КъБР-м и Правительствэм унафэ хуащIащ 
махуищым и кIуэцIкIэ къызэгъэпэщакIуэ ко-
митетым хэтынухэр яубзыхуу, 2024 гъэм ягъэ-
зэщIэну къалэнхэр зыхуагъэувыжыну. 

Фигу къэдгъэкIыжынщи, а гупыжыр КIуэ-
кIуэ Казбек Къэбэрдей-Балъкъэрым и Ар-
хитекторхэм я зэгухьэныгъэм и унафэщI Ло-

говатовский Юрий щыхуэзам щыгъуэ, маза-
ем, къыхилъхьауэ щытащ. Республикэм и 
УнафэщIым а зэIущIэм къыщыхигъэщат щIы-
налъэм ухуэныгъэ лэжьыгъэшхуэ зэрыще-
кIуэкIыр, унэхэр зэрызэрагъэпэщыжыр, къэ-
рал IуэхущIапIэхэмрэ жылагъуэ къулыкъу-
щIапIэхэмрэ зыщIэс ухуэныгъэхэр зыхуей 
зэры хуагъазэр. 2023 гъэм ягъэзэщIэну 
лъэпкъ проектхэм япкъ иткIэ къэралым и нэIэ 
щIэт ухуэныгъэ защIэу 150-м елэжьынущ. 
«Къалэхэмрэ къуажэхэмрэ я теплъэр щIэны-
гъэ зыбгъэдэлъхэм, IэщIагъэм хэзыщIыкIхэм 
еуп щIыжурэщ егъэфIэкIуэн зэрыхуейр. Дя-
пэкIэ ирагъэкIуэкIыну ухуэныгъэ лэжьы-
гъэхэм Архитекторхэм я зэгухьэныгъэр нэ-
хъыбэу хэпщIа зэрыхъуным дыхущIэкъунущ», 
- жиIауэ щытащ абы щыгъуэм КIуэкIуэ Каз-
бек. 

1941 - 1945 гъэхэм екIуэкIа Хэку зауэшхуэм къыщахьа 
ТекIуэныгъэр щагъэлъапIэм ирихьэлIэу цIыху 

щхьэхуэхэм илъэс къэс ират ахъшэр яIэрыгъэхьэным 
и IуэхукIэ

Къэбэрдей-Балъкъэр Республикэм 
и Iэтащхьэм и Указ

ЦIыху щхьэхуэхэр мылъкукIэ дэIыгъын мурадкIэ унафэ 
сощI:

1. 1941 - 1945 гъэхэм екIуэкIа Хэку зауэшхуэм къыщахьа 
ТекIуэныгъэр щагъэлъапIэм ирихьэлIэу илъэс къэс сом 
мини 5 иратыну гъэувын Къэбэрдей-Балъкъэр Республи-
кэм зэпымыууэ щыпсэу цIыхухэу:

а) Хэку зауэшхуэм и ветеранхэу 1995 гъэм щIышылэм и 
12-м «Ветеранхэм я IуэхукIэ» къыдэкIа Федеральнэ за-
коным и 2-нэ статьям и 1-нэ пунктым и 4-нэ пункт къуэ-
дзэм къыщыгъэлъэгъуахэм;

б) ЕтIуанэ дунейпсо зауэм фашистхэмрэ абыхэм къа-
къуэтхэмрэ къызэрагъэпэща концлагерхэм, геттэхэм, 
цIыхухэр залымыгъэкIэ зыдаша нэгъуэщI щIыпIэхэм ба-
лигъ мыхъуауэ щхьэхуимыту щаIыгъахэм.

2. Мы Указымрэ Къэбэрдей-Балъкъэр Республикэм и 
 Iэтащхьэм «1941 - 1945 гъэхэм Хэку зауэшхуэм ныкъуэды-
къуэ хэхъухьахэмрэ хэтахэмрэ, апхуэдэу хэкIуэда за-
уэлIхэм я фызабэхэм илъэс къэс ахъшэ етыным и Iуэху-
кIэ» 2013 гъэм мэлыжьыхьым и 26-м къыдигъэкIа Указ 
№64-УГ-мрэ ятещIыхьауэ ахъшэр щхьэусыгъуэ зыб-
жанэкIэ иратыну хуитыныгъэ зиIэхэм абыхэм ящыщу нэ-
хъыбэ хъур хуагъэув.

3. Къэбэрдей-Балъкъэр Республикэм и Правительствэм 
иубзыхун хуейщ мы Указым и 1-нэ пунктым къыщыгъэ-
лъэгъуауэ илъэс къэс ахъшэ зэрыратыну щIыкIэр, ап хуэ-
дэу мы Указыр гъэ зэщIэным текIуэдэну ахъшэр зыхуэ-
фащэхэм яхуиутIып щыныр къызэригъэпэщыпхъэщ.

 4. Мы Указым къару егъуэт Iэ щыщIэздза махуэм ще-
гъэжьауэ.
  Къэбэрдей-Балъкъэр Республикэм
  и Iэтащхьэ                     КIУЭКIУЭ  Казбек
Налшык къалэ
2023 гъэм мэлыжьыхьым и 27-м 
№41-УГ

КъБР-м и Парламентым иджыблагъэ 
къы щызэщIакъуэжащ «Си хабзэубзыху 
жэр дэм» урысейпсо щIалэгъуалэ зэпеуэм и 
щIыналъэ Iыхьэм кърикIуар. ЗэIущIэм хэ-
тащ щIалэгъуалэм я лэжьыгъэхэр къэзып-
щыта депутатхэр: КъБР-м и Парламентым 
Экономикэ политикэмкIэ, зыужьыныгъэм-
рэ хьэрычэт IуэхухэмкIэ и комитетым и уна-
фэщI Iэпщэ Заур, Жылагъуэ шынагъуэнша-
гъэмрэ Iулъхьэм пэщIэтынымкIэ комите-
тым и унафэщI Кривко Михаил, Социальнэ 
политикэмкIэ, лэжьыгъэмрэ узыншагъэр 
хъумэнымкIэ комитетым и унафэщI Къэ-
жэр Хъусен, абы и къуэдзэ Безгодькэ Вла-
димир, ЩэнхабзэмкIэ, жылагъуэ зыу жьы-
ныгъэмкIэ, хъыбарегъащIэ политикэмкIэ 
комитетым и унафэщI Къумал Заурбэч, 
ЕгъэджэныгъэмкIэ, щIэ ныгъэмрэ щIалэ-
гъуалэ политикэмкIэ комитетым хэт Пщы-
бий Светланэ сымэ. 

- МЫ гъэм епщыкIуиянэу дызэхуос, ди 
 зэпеуэм къыщыхэжаныкIахэр дгъэлъэпIэну. 
ТекIуахэмрэ ехъулIэныгъэ зыIэрызыгъэхьа-
хэмрэ, абыхэм я гъэсакIуэхэр ди гуапэу фы-
къедгъэблэгъащ фыдгъэлъэпIэну, депутат-
хэм я IуэхущIафэхэм нэIуасэ фыхуэтщIыну, 
абыхэм я Iэдакъэм къыщIэкIа тхылъхэри ты-
гъэ фхуэтщIыну. Ди гуапэщ «Си хабзэубзыху 
жэрдэм» зэпеуэм къыхыхьэ ныбжьыщIэхэм я 
бжыгъэм илъэс къэс къазэрыхэхъуэр. Мыбы 
хэтыну хуитщ школакIуэхэри студентхэри. 
Пэжщ, нэхъыбэу зи лэжьыгъэ къытIэрыхьэхэр 
школым щеджэхэрщ, дяпэкIэ дыщогугъ сту-
дентхэр нэхъ жыджэру къытхыхьэну, - жиIащ 
КъБР-м и Парламентым ЕгъэджэныгъэмкIэ, 
щIэныгъэмрэ щIалэгъуалэм я IуэхухэмкIэ и 
комитетым и унафэщI Емуз Нинэ. Ар теп-
сэлъыхьащ зэпеуэм нэхъыбэкIэ зэрыщыгугъ-
ми, сыту жыпIэмэ абы кърагъэхь лэжьыгъэ-
хэм къахокI зэпеуэм и пщалъэхэм имыза-
гъэхэри. 

- Егъэлеяуэ ди жагъуэщ ныбжьыщIэхэм 
гъэсакIуэхэм я нэIэ щIэту ятха лэжьыгъэхэм 
интернетым къраха куэдыIуэ зэрыхэтыр. Мыр 
щIэныгъэрэ акъылрэ зэхьэлIэн хуей, жэуап-
лыныгъэ зыпылъ зэпеуэщ. Къезэгъыркъым 
интернетым къипхыу зэхэбгъэува лэжьыгъэ 
бгъэлъэгъуэну. Абы къыхэкIыу языныкъуэ лэ-

жьыгъэхэр занщIэу лъэныкъуэ едгъэзащ, 
дыхэмыплъэу, - жиIащ Емузым. 

КъБР-м и Парламентым и УнафэщIым и 
 къуэдзэ Жанатаев Салим ныбжьыщIэхэмрэ 
абыхэм я егъэджакIуэхэмрэ ехъуэхъуащ я 
ехъулIэныгъэм папщIэ. 

- Зэпеуэм кърагъэхьа лэжьыгъэхэр къэ зып-
щытахэм сэри сахэтащ. ИкIи къыхэзгъэщыну 
сыхуейщ илъэс къэс мы Iуэхур нэхъри зэ-
рефIакIуэр: лэжьыгъэхэр купщIафIэ мэхъу, 
нэхъыби къыхохьэ. СыщогуфIыкI фызытет-
хыхьа Iуэхухэр зэрызэхуэмыдэми, - къыхигъэ-
щащ Жанатаевым. Абы щIалэгъуалэм яж-
риIащ, проект гъэщIэгъуэнхэр зиIэ щIалэ-
гъуалэр Парламентым къекIуалIэмэ, депутат-
хэм зы хуагъазэмэ, езыхэри щIэныгъэрэ 
чэн джэщкIэ ядэгуэшэну зэригуапэр. 

Зэпеуэм социальнэ политикэмкIэ и Iыхьэм 
япэ увыпIэр къыщихьащ Мэшыкъуэ Асте -
мыр. ЕтIуанэ хъуащ Шыгъушх Андемыррэ 
Хьэ къун Сабринэрэ. Ещанэ увыпIэр хуагъэ-
фэщащ Жэмыхъуэ Изабеллэ. Егъэджэныгъэ 
Iыхьэм япэ увыпIэр къыщихьащ Мырзэкъан 
Алинэ. ЕтIуанэр - ХьэIупщы Элинэ, ещанэр - 
Пугачё вэ Валерие яIэрыхьащ. Узыншагъэр 
хъумэ ным теухуа лэжьыгъэхэм бжьыпэр щи-
убыдащ Панковэ Алисэ. А Iыхьэм етIуанэ щы-
хъуащ Мирзоян Ангелинэ. ЩэнхабзэмкIэ 
Iыхьэм япэ увыпIэр щиубыдащ Дохъушокъуэ 
Данитэ. Асеев Эртан абы етIуанэ щыхъуащ. 
ЩIалэ гъуалэ политикэм теухуа лэжьыгъэхэм 
ящыщу нэхъыфI дыдэу къалъытащ Аттоев 
Алим ейр. Гъубжокъуэ Дилярэрэ Къэгъэзэж 
Жаннэрэ етIуанэ увыпIэр хуагъэфэщащ. 
Спортымрэ туризмэмкIэ пашэ хъуащ Даур 
Ариа-нэ. ЩIы политикэмкIэ, щIыуэпсым и 
хъу гъуэфIыгъуэмкIэ, экологиемкIэ, дыкъэ-
зыу хъуреихь дунейр хъумэнымкIэ Шал Бил-
ларэ и лэжьыгъэм етIуанэ увыпIэр къратащ. 
Зы хъумэжыныгъэмрэ шынагъуэншагъэмкIэ 
лэ жьыгъэхэм я зэпеуэм Шумахуэ Ратмир 
япэ увыпIэр къыщихьащ. ЩIыналъэ хабзэуб-
зыху Iуэхум тетхыхьахэм ящыщу япэ увыпIэр 
къихьащ Антюфеев Олег. Шукриевэ ФатIи-
мэ абы етIуанэ щыхъуащ. ЩIыхь тхылъхэр 
иратащ текIуахэмрэ абыхэм я егъэджа-
кIуэхэмрэ. 

ГУГЪУЭТ Заремэ.

«Кавказым инвестицэхэмкIэ и япэ 
гъэлъэгъуэныгъэ» зыфIаща зэхыхьэш-
хуэу Ставрополь крайм и Минводы 
 къалэм щекIуэкIым хэтащ Урысей Фе-
дерацэм и Правительствэм и УнафэщI 
Мишустин Михаил, УФ-м и Президен-
тым и лIыкIуэу Кавказ Ищхъэрэ фе-
деральнэ щIыналъэм щыIэ Чайкэ 
Юрий, КъБР-м и Iэтащхьэ КIуэкIуэ Каз-
бек, КИФЩI-м хыхьэ хэгъэгухэм я ад-
рей Iэтащхьэхэр, къэралхэм я зэдай 
компаниехэм, щIалэгъуалэ, щIэныгъэ 
зэгу хьэ ныгъэхэм, хъыбарегъащIэ Iэна-
тIэхэм я лIыкIуэхэр. 

ЗЭIУЩIЭР къыщызэIуихым, Чайкэ 
Юрий къыхигъэщащ гъэлъэгъуэныгъэм 
щекIуэкIыну Iуэхугъуэхэр мыхьэнэ ин 
дыдэ зиIэу къызэрыщIэкIынур къэрал 
 къулыкъущIэхэмрэ хьэрычэтыщIэхэмрэ 
зэхуаIэ зэпыщIэныгъэхэр гъэбыдэным-
кIэ.  

Къалэн куэд зыгъэзащIэ «МинводыЭкс-
по» центрым махуэ етIуанэ хъуауэ щы-
зэIуощIэ, щызопсалъэ, зэрызэдэлэжьэ-
нур зыгъэбелджылы дэфтэрхэм Iэ щIадз 
хьэрычэтыщIэхэм. 

Зэхыхьэшхуэм щытопсэлъыхь Кавказ 
Ищхъэрэ федеральнэ щIыналъэм и 
 экономикэм (энергетикэри, щIалэ-
гъуалэ политикэри, транспортри, псэу-
пIэ-ком мунальнэ хозяйствэм ехьэлIа 

Iуэхугъуэ хэри хыхьэу) зиужьынымкIэ 
хэкIыпIэщIэу къэу нэхуахэм. 

Кавказым инвестицэхэмкIэ и гъэлъэ-
гъуэныгъэ утыкур IэмалыфIщ Урысей 
Федерацэм и щIыналъэхэм инвести-
цэхэмкIэ я зэфIэкIым зегъэужьынымкIэ 
къэралымрэ хьэрычэтымрэ я зэхуаку 
дэлъын хуей зэхущытыкIэщIэхэр уб-
зыхунымкIэ.

«Кавказ Ищхъэрэ федеральнэ щIы-
налъэм экономикэмкIэ и зэфIэкIымрэ 
зиужьынымкIэ инвестицэхэм я мыхьэ -
нэр зыхуэдэр» зыфIаща зэIущIэр езы-
гъэкIуэкIынур УФ-м и вице-премьер, 
 КИФЩI-р зи нэIэ щIэт, социально-эко-
номикэ зыужьыныгъэмкIэ комиссэм и 
 пашэ Новак Александрщ. 

Гъэлъэгъуэныгъэр къызэзыгъэпэщар 
УФ-м Экономикэ зыужьыныгъэмкIэ и 
 министерствэмрэ Урысей конгресс 
фондымрэщ. Ставрополь къалэр зи 
хэщIапIэ Кавказ-Ищхъэрэ федеральнэ 
университетыр абыхэм я щIэгъэ -
къуэнщ.

Зэхыхьэшхуэм хэтхэм абдежым щы-
гъуазэ зыщыхуащIыфынущ зыщыщ хэ-
гъэгухэм, зэрыщыту къатщтэмэ, къэра-
лым хьэрычэтым зыщегъэужьынымкIэ, 
щIалэгъуалэ зэгухьэныгъэхэм ядэлэ жьэ-
нымкIэ IэмалыщIэу къэунэхуахэр зыхуэ-
дэми. 

ЛУЦЭ СулътIан. 

Архитектурэм и илъэс

КъэщIэрэщIэжыныгъэм и махуэмкIэ
къэрэшейхэм йохъуэхъу

«Си хабзэубзыху жэрдэм» зэпеуэм
къыщыхэжаныкIахэр ягъэлъапIэ

IэмалыщIэхэм трагъащIэу

Жызумей хадэхэм я нэIэ тетщ

 жьэгухэм япэIэщIэу ирахьэкIа 
илъэс зыбжанэм къэрэшей 
лъэпкъым и гур ираудакъым, 
гугъуехь псоми хахуэу пхыкI-
ри, я хабзи, я лъэпкъ хьэли, 
щэнхабзи яхъумэжащ. 

ТхыдэкIэ я хэкум къагъэ-
зэжа нэужь, къэрэшейхэм 
хэлъхьэныгъэшхуэ хуащIащ 
къэралым и зыужьыныгъэм, 
цIыхубэ гъащIэми, щэнхаб-
зэми, экономикэми я гуа-

щIэр ирахьэлIэу. Захуагъэр 
те кIуащ. Къэрэшейхэр сыт 
хуэ дэ зэмани зэкъуэтыны-
гъэр зи гъуазэ, лъэпкъ куэду 
зэхэт Урысейм и унагъуэ-
шхуэм зэ рыщыщыр наIуэ 
къэхъуащ. 

Сигуми си псэми къабгъэ-
дэкIыу щIыналъэм и Iэтащхьэ 
Темрезов Рашид Бо риспий и 
къуэми КъШР-м щыщ псоми 
сохъуэхъу мы  махуэшхуэмкIэ. 
Къуэш республикэр ефIэ-
кIуэну, абы щыпсэу дэтхэнэ 
зыми узыншагъэ быдэ, фIы-
гъуэ, ехъу лIэныгъэ къехъу-
лIэну си гуа пэщ», - дыкъы-
щоджэ  хъуэхъу псалъэм. 

Хьэрычэт Iуэхум
зрагъэубгъу

КЪЭРЭШЕЙ-ШЭРДЖЭС. Республикэм 
щекIуэкIащ зи щхьэ хьэрычэт хуэзыщIэу 
исхэм я зэIущIэ. Абы хэтащ республикэ 
унафэщIхэр, хьэрычэтыщIэхэр, жыла-
гъуэр, блогерхэр.

 
ЗЭIУЩIЭМ щытепсэлъыхьащ зи щхьэ за-

къуэ хьэрычэт Iуэху къызэзыгъэпэщахэм 
налогыр зэратехуэ щIыкIэр, къыщIагъэкI 
продукцэр утыку къызэрырахьэну, зэрызэб-
грагъэкIыну Iэмалхэр, апхуэдэуи IэщIа-
гъэлIхэм я мастер-классхэр екIуэкIащ, лэ-
жьыгъэм и пIалъэкIэ зэчэнджэщащ. 

Нэхъыбэм гъэщIэгъуэн ящыхъуахэм 
ящыщщ лэжьапIэ зыпэрытымрэ хьэрычэт 
Iуэхумрэ зэрызэдахьыну щIыкIэр, зыгуэ-
рым хуэлажьэхэм езыхэм я хьэрычэт Iуэху 
къызэрызэIуахыну Iэмалхэр. 

ЗэIущIэм и кIэухым КъШР-м зи щхьэ 
хьэрычэт хуэзыщIэу исхэм я зэпеуэм щы-
текIуахэр ягъэлъэпIащ. ТекIуахэм иратащ 
сом мин 50, 30, 20. Ар трагъэкIуадэ хъунущ 
техникэ къащэхуным е къыщIагъэкIхэр 
 утыку кърахьэным. 

Фигу къэдгъэкIыжынщи, хьэрычэты щIэ-
хэм защIэгъэкъуэныр республикэм щра-
гъэкIуэкI «Хьэрычэт Iуэху мащIэмрэ ику 
итымрэ» лъэпкъ проектымкIэ. 

Зи щхьэ Iуэху зезыхуэфхэм ядэIэпы-
къунымкIэ центрым къызэритамкIэ, Уры-
сейм апхуэдэу зыщрагъэтхащ цIыху мелуа-
ни 7-м. Къэрэшей-Шэрджэсым апхуэдэу 
исщ цIыху 15281-рэ. Абыхэм я бжыгъэр 
иджыри хэхъуэнущ. Сыт щхьэкIэ жыпIэмэ, 

зи щхьэ хьэрычэт хуэзыщIэну мурад зыщI-
хэм грантхэр, субсидиехэр ират, соц-
контракт къэралым ярещIылIэ. 

Нэхъыжьхэм
гулъытэ хуащI

АДЫГЕЙ. Хэку зауэшхуэм и ветерану 
Адыгэ Республикэм щыщхэм ТекIуэ-
ныгъэм и махуэм ирихьэлIэу дэтхэнэми 
сом мини 100 зырыз иратынущ. Хэгъэгум 
и Iэтащхьэ КъумпIыл Мурат зэрыжи-
IамкIэ, гъэ къэси хуэдэу, 2023 гъэм 
 гулъытэ хэха хуащIынущ нэхъыжьыфI-
хэм. 

- ТЕКIУЭНЫГЪЭШХУЭМ и махуэр къоб-
лагъэ. Абы и лIыхъужь нэхъыщхьэр, фэри 
зэрыфщIэщи, зауэм хэтахэрщ. Ди жагъуэ 
зэрыхъущи, ветеранхэм я бжыгъэр илъэс 
къэс нэхъ мащIэ мэхъу. Абы къыхэкIыу, 
нобэ къыддэпсэу лIы хахуэхэм ди гулъытэрэ 
гуапагърэ ялъыдгъэсын  хуейщ. Адыгейм 
щыщ ветеран псоми сом мини 100 зырыз-
кIэ дахуэупсэнущ, - жиIащ АР-м и Iэтащхьэ 
КъумпIыл Мурат. 

Ветеранхэм иратыну ахъшэм щыщу сом 
мин 50-р республикэ бюджетым къыхэкIы-
нущ, адрейр Щэумэн Хьэзрэт и жылагъуэ 
псапащIэ фондым къыхахынущ. 

Абы нэмыщI, тылым щылэжьахэм, хэку 
зауэшхуэм хэтахэмрэ ныкъуэдыкъуэ щы-
хъуахэмрэ я щхьэгъусэхэм сом мин тхурыт-
ху иратынущ. 

АР-м и Iэтащхьэм унафэ ищIащ, ТекIуэ-
ныгъэм и махуэр къэмыс щIыкIэ, ахъшэхэр 
зыхухахам Iэрагъэхьэну.

НЭЩIЭПЫДЖЭ  Замирэ.

Ди къуэш республикэхэм

Зыгъэхьэзырар 
ЩХЬЭЩЭМЫЩI Изэщ.

Дунейм
щыхъыбархэр

Пщэдджыжь хьэщIэ 
гъэхьэщIэгъуафIэщ.

Лъэпкъ Iущыгъэ:

Къалэр
зэфIагъэувэж

УФ-м и Президент Путин 
Владимир видеоконференц 
жыпхъэм иту Мариуполь 
трамвай гъуэгу къыщызэIу-
ихащ.

«ИДЖЫПСТУКIЭ зэдгъэпэ-
щы жар километри 10-м зэ-
рыщIигъушхуэ щыIэкъым, ар 
дызыпэрыхьа Iуэхум и зы 
Iыхьэ цIыкIущ. Псори зэхэту 
къалэм иIэщ трамвай гъуэгуу 
километри 100-м нэблагъэ. 
Мы унэтIыныгъэмкIэ едгъэ-
кIуэкI лэжьыгъэм и пэщIэдзэр 
хъарзынэу ежьащ, адэкIэ 
 нэхъ псынщIэу ар зэрыкIуэтэ-
нум шэч къытесхьэркъым. 
Мариуполь и транспорт ин-
фраструктурэм адэкIи зэры-
зедгъэужьыным дыхущIэ-
къунущ. Апхуэдэу гъуэгухэм 
къахэдгъэхъуэнущ, жьы хъуа 
жылагъуэ транспортыр къэд-
гъэщIэрэщIэжынущ», - жиIащ 
Путин Владимир.

Къэрал унафэщIым и гугъу 
ищIащ къалэм зэфIэгъэувэ-
жы ныгъэ лэжьыгъэхэр щIэ-
гъэхуэбжьауэ зэрыщекIуэ-
кIым, абы кърикIуэхэри нэры-
лъа гъу зэрыхъум. «Къалэм 
зэIузэпэщ псэукIэр щызэте-
гъэувэжынымкIэ, зэгъэпэ щы-
жыныгъэ лэжьыгъэ и IуэхукIэ 
иджыри куэд къытпэщылъщ. 
ДызэгурыIуэмэ, дызэкъуэтмэ, 
псоми дапэлъэщынущ», - 
жиIащ Путин Владимир. 

США-м унафэ 
къыхуещI

Тырку Республикэм и 
 МВД-м и унафэщI Сойлу Су-
лейман иджыблагъэ хэIу-
щIыIу ищIащ и къулыкъум 
зэрыпэрыхьэрэ США-м къы-
трикъузэу Iуэхугъуэ щхьэ-
хуэхэр къызэрыпиубыдыр.

«IЭНАТIЭМ сыщыпэрыхьа 
япэ мазэм щегъэжьауэ Аме-
рикэм къысхуегъэув Сирием и 

Терроризмэм ебэныныр 
къэралу дунейм тетым я 
зэхуэдэ Iуэху нэхъыщхьэу 
къалъытэ. Ари гурыIуэ-
гъуэщ - террористхэм я цIы-
хугъэншагъэмрэ гу жьгъэ-
жьымрэ гъунэ иIэкъым. Абы 
щэнхабзэр, хабзэр, цIыхур 
зэса щыIэкIэ-псэукIэр, гуп-
сысэкIэр зэт рекъутэ, гъащIэ 
куэд токIуадэ. Иужьрей зэ-
ма ным нэхъри зызыубгъуа 
тер роризмым ебэнынымкIэ 
дунейпсо зэдэлэжьэкIэ щы-
Iэщ. 

ТЕРРОРИЗМ псалъэр ла-
тиныбзэ «terror»-м къыте-
кIащI, шынагъуэ жиIэу аращ 
къикIыр. Абы нэхъ Iей дыдэу 
хэлъыр лажьэ зимыIэ цIыху 
хей бжыгъэншэхэр зэрыхэ-
кIуа дэращ. 

Зыхуэгъэзам теухуауэ, лIэу-
жьыгъуэ зыбжанэу террориз-
мыр зэщхьэщедз: 

• экономическэ;
• и лъэпкъым хуэгъэзэжа;
• правительствэм хуэгъэза;
• лъэпкъзэхэгъэж;
• фIэщхъуныгъэ.
ЗэрыгурыIуэгъуэщи, терро-

ризмэм фIы хэлъкъым, дэт-
хэнэ лIэужьыгъуэри шына-
гъуэщ. Ауэ иужьрей лIэу жьы-
гъуэращ нобэкIэ цIыхум гу-
къеуэ нэхъ къезытыр. Сыту 
жыпIэмэ, IэщIагъэ-щIэ ныгъэ 
зыбгъэдэмылъ, хуэ  мыщIауэ 
псэу, езым и гупсысэ зимыIэж 
цIыхухэр гъэпцIагъэкIэ гуп 
мыхъу мыщIэхэм хэпшэурэ, 
щIэпхъаджагъэ ебгъэщIэну 
нэхъ тыншщ, апхуэдэхэм 
халъ хьа щытыкIэмрэ я фIэщ 
ящIамрэ яIэщIэбгъэхужыну 
гугъущ.

КъызыхэкIыр
Терроризмэм ирихьэлIахэм 

зы упщIэщ яIэр - сыт ар 
къызыхэкIар, сыт яхуэмы гъуэ-
тар Iэщэ къэзыщтэу и 
лъэпкъым пэщIэувэжа цIы ху-
хэм?

Психологхэм къызэрахутам-
кIэ, къэралыр, цIыхубэр гу-
гъуехь куэдым щыхэтым деж 
Iэмал имыIэу террористхэр 
къэунэхунущ. Псалъэм и хьэ-
тыркIэ, къэралым и экономи-
кэ, политикэ гъэпсыкIэр зы 
жыпхъэм къикIыу нэгъуэ-
щIым иувэху ар цIыхухэм къо-
фыкI, зыгуэр щощIэ, лэжьы-
гъэр нэхъыбэ, улахуэр нэхъ 
мащIэ мэхъу. Бын зыпIын, 
псэун, шхэн хуей цIыхум ар 
къытохьэлъэ, мэгужьейри, нэ-
гъуэщI хэкIыпIэ имыIэу къы-
щохъури, Iэщэм мэIэбэ. 

Терроризмэм ухуэзышэ нэ-
гъуэщI Iуэхугъуэхэри щыIэщ. 
Сабийм зэрыцIыкIурэ лей 
къытехьэмэ, адэ-анэм фIыуэ 
къамылъагъуу къыщыхъумэ, 
и къарур, зэманыр зытри-

Къэщкъэтау дэт ЩэнхабзэмкIэ 
унэм щекIуэкIащ Къэбэрдей-Балъ-
къэр телевиденэм и лэжьакIуэ Ко-
ломийцев Владислав «Зэманымрэ 
цIыхумрэ. Абаевэ Хьэнифэ» зы-
фIища документальнэ фильмым 
 теухуа зэIущIэ.

ФИЛЬМЫР зытращIыкIа, балъкъэр 
лъэпкъыр зэрыгушхуэ узэщIакIуэ 
Абаевэ Хьэнифэ и гъащIэ гъуэгуанэм 
теухуа зэIущIэм къыщыпсэлъащ 
къэрэшей-балъкъэр щэнхабзэмкIэ 
IуэхущIапIэм и унафэщI, ди респуб-
ликэм щIалэгъуалэ-жылагъуэ зэ-
гухьэныгъэхэр къыщызэгъэпэ щы-
ным   илъэс куэдкIэ зи гуащIэрэ зи                              

цIыхухэу ди къэралым щып-
сэухэм ятеухуа дэфтэрхэм 
щызгъэгъуэзэн хуейуэ. Ауэ сэ 
абыхэм яжесIащ апхуэдэ хъы-
бархэр зэрезмыгъэщIэнур», - 
жиIащ абы.

Министрым къызэрилъы-
тэмкIэ, США-р хущIокъу Тыр-
кум и  зыужьыныгъэм зэран 
хуэхъуну икIи къыхегъэщ 
къэралым и унафэщI Эрдо-
ган Тайип президент къулы-
къум пэрытыхукIэ ахэр зыху-
щIэкъур   къазэремыхъулIэ-
нур.

Сойлу Сулейман нэхъапэ-
кIи жиIауэ щытащ США-мрэ 
КъухьэпIэмрэ мамырыгъэр 
къэзыгъэтIэсхъэн Iуэхугъуэ-
хэр зэрызэрахьэр. Апхуэдэу 
абы къыхигъэщауэ щытащ 
накъыгъэм и 14-м Тыркум ще-
кIуэкIыну парламент, прези-
дент хэхыныгъэхэм Эрдоган 
Тайип и къулыкъум трагъэ-
кIыным теухуауэ абы и оппо-
зицэм Америкэмрэ Евро-
пэмрэ унафэ пыухыкIахэр 
къы зэрыхуащIар. 

Накъыгъэм и 4,
махуэку

1959 гъэм Налшык бжьа-
мийкIэ газ къашэу щIадзащ.

2010 гъэм УФ-м и Прези-
дентым и УказкIэ Налшык 
къы фIащащ «Зауэ щIыхьым и 
къалэ» цIэ лъапIэр.

1938 гъэм къалъхуащ абазэ 
тхакIуэ, КъШР-м и цIыхубэ 
усакIуэ КIыкIуэту Микаэль.

1943 гъэм къалъхуащ УФ-м 
и цIыхубэ художник, Урысейм 
и Къэрал саугъэтыр зыхуа-
гъэфэща Шемякин (Къар-
дэн) Михаил.

1956 гъэм къалъхуащ эконо-
микэ щIэныгъэхэмкIэ доктор, 
профессор, РАЕН-м и акаде-
мик, УФ-м щIыхь зиIэ и эконо-
мист Щауэжь Хьэсэнбий.

Дунейм и щытыкIэнур
   «pogoda.yandex.ru» сайтым 
зэритымкIэ, Налшык пшэр 
техьэ-текIыу щыщытынущ.   

Хуабэр махуэм    градус 18 - 19, 
жэщым градуси 7 - 10 щыхъу-
нущ.

Накъыгъэм и 5,
мэрем

1920 гъэм къалъхуащ Совет 
Союзым и ЛIыхъужь Мэсей 
Аслъэнджэрий.

1929 гъэм къалъхуащ 
 КъБР-м щэнхабзэмкIэ щIыхь 
зиIэ и лэжьакIуэ, «Ленин гъуэгу» 
(«Адыгэ псалъэ») газетым 
жэуап зыхь и секретару илъэс 
куэдкIэ щыта Апажэ Назир.

1930 гъэм къалъхуащ тхы-
дэ щIэныгъэхэмкIэ доктор, 
 КъБКъУ-м и профессор 
Къар дэн Iэбубэ.

1938 гъэм къалъхуащ 
 КъБР-м и цIыхубэ дохутыр 
Бахъ сэн Хьэмэдэ.

1943 гъэм къалъхуащ 
усакIуэ, ЩIДАА-м и академи-
кыу щыта, УФ-м щэнхабзэм-
кIэ щIыхь зиIэ и лэжьакIуэ 
Тхьэзэплъ Хьэсэн.

1944 гъэм къалъхуащ 
 КъБР-м щIыхь зиIэ и журна-
лист Джырандокъуэ Верэ.

1952 гъэм къалъхуащ УФ-м 
щIыхь зиIэ и егъэджакIуэ, 
 КъБР-м егъэджэныгъэмкIэ 
щIыхь зиIэ и лэжьакIуэ Къал-
мыкъ Кларэ.

1953 гъэм къалъхуащ Къэ-
бэрдей къэрал драмэ те-
атрым и актрисэ, КъБР-м и 
цIыхубэ артисткэ Хьэмыку 
Жаннэ.

1967 гъэм къалъхуащ Къэ-
бэрдей къэрал драмэ те-
атрым и актёр, КъБР-м щIыхь 
зиIэ и артист Мысост Вадим.

Дунейм и щытыкIэнур
«pogoda.yandex.ru» сайтым 

зэритымкIэ, Налшык пшэр 
техьэ-текIыу щыщытынущ.  
Хуабэр махуэм   градус 20 - 21-
рэ, жэщым градус 11 - 12 щы-
хъунущ.

Абы  дегъэпIейтей

Терроризмэм лъабжьэ хуэхъур
гъэкIуэдэн Iуэху щхьэпэ зри-
мыхуэмэ, зыгуэрым щышы-
нэрэ абыкIэ зэчэнджэщын 
имы Iэмэ, цIыхухэм дзыхь 
яхуи мыщIмэ, къыдэкIуэтея 
нэужь террористхэм тыншу 
зыхашэф. Сыт щхьэкIэ жы-
пIэмэ, зи сабиигъуэр хьэлъэу 
щыта цIыхур балигъыпIэ иува 
нэужь зыщыщIа псор игъэн-
щIыжын, ишэчари, игъэвари 
щыгъупщэн папщIэ и къарур 
игъэлъэгъуэну хуопабгъэ. 
Адэ-анэм а къарур Iуэху 
 щхьэ пэхэмкIэ ямыунэтIыфа-
мэ, быным нэгъуэщI хэкIыпIэ 
къилъыхъуэнущ. Абы гу лъы-
зыта террористхэр зыхуейр 
апхуэдэ цIыхущи, зыхашэнурэ 
Iэщэ къыIэщIалъхьэнущ. 

ЦIыхур закъуэныгъэм къы-
хуигъэщIакъым, ар унагъуэ, 
гуп, зэгухьэныгъэ, лъэпкъ гуэ-
рым щыщын хуейщ. Унагъуэ-
ми, лъэпкъми щымыщу, гу-
лъытэ къыхуамыщIу, и Iуэ ху-
ми и псалъэми зыри хуэ-                  
мы ныкъуэу къыщыхъумэ, 
хэ  кIы  пIэу илъагъур зыщ - за-
лымыгъэкIэ цIыхухэм гу залъ-
ригъэтэн папщIэ, езым хуэдэ 
гупым яхыхьэу абыхэм я 
Iуэхур ядиIыгъынырщ, зыгуэр 
къыщытхъун щхьэкIэ. 

Къэпщытэныгъэхэм къызэ-
ра гъэлъэгъуамкIэ, террорист 
хъухэм я адэ, е я анэ къащхьэ-
щытыжкъым, лэжьапIэ Iут-
къым, жыIэзыфIэщщ. Ап-
хуэдэ гъуэгум теувэн ипэ къи-
хуэу, цIыхур нэщхъей мэхъу, 
шынэ, гузавэ къещтэ, и жейр 
мэкIуэд, щымщ. Апхуэдэуи 
абы зэрызихъуэжам и нэ-
щэнэщ хабзэхъумэ къулыкъу 
зезыхьэхэм яхуэдзэлэш-
хэныр, дзыхьщIыгъуэджэ 
ныбжьэгъухэр къыкIэ лъы-
кIуэрей хъуныр, и лъэпкъ хаб-
зэр, къафэр, фащэр IэщIыб 
ищIыныр… 

ХэкIыпIэр
 Сыт щIэн хуейр быныр «ва-

хабизм» жыхуаIэм димы хьэ-
хын папщIэ?

Психологхэмрэ егъэджа-
кIуэ-гъэсакIуэхэмрэ зы жьэу 
жаIэ ар зэлъытар гъэсэны-
гъэр арауэ. Ди щIыналъэр 
къапщ тэмэ, щхьэхужыIэу жы-
тIэнщи, адэ-анэр лэжьапIэм 
щыIэхукIэ сабийм и щхьэ Iуэху 
зэрихуэжу, уэрамым дэту, и 
быныр здэщыIэмрэ илэ жьым-
рэ хамыщIыкIыу ущрихьэлIэ 

къохъу. Ар тэмэмкъым. 
Сабий сад кIуэгъуэр къэса-

мэ, быныр абы гъэкIуапхъэщ. 
ЦIыхум яхэту, езым хуэдэ 
цIыкIухэм яхэзагъэу, и ныб-
жьым къезэгъ зэфIэкIхэм 
ирагъасэу зегъэужьын хуейщ. 
Абы къыкIэлъокIуэ курыт 
еджа пIэр. Абдежми егъэджа-
кIуэхэр къа зэ рыдэ лажьэм, 
къызэрыкIэлъып лъым и за-
къуэкIэ адэ-анэм я гур мыза-
гъэу, езыхэми я нэIэ щIэтып-
хъэщ, сыт илэжьми, хэт и 
 гъусэми, сытым егупсысми 
адэ-анэм дзыхь яхуищIу 
 яжр и  Iэфу, апхуэдэ зэхущы-
тыкIэ я зэхуаку дэлъу. 

Гъэсэныгъэм къыдэкIуэу, 
сабийм ущыщIэгубжьи 
 къохъу. Арами, адэ-анэр къы-
з э ры хуэныкъуэр, фIыуэ къы-
зэ ралъагъур къыгурагъаIуэу, 
и щыуагъэри зэригъэ зэ кIуэ -
жын хэкIыпIэхэри ирагъэлъа-
гъуу быныр ягъэIущ. 

Сабийм зыгъэпсэхугъуи, 
джэгугъуи, и зэманыр зэри-
гъэкIуэн Iуэхухэри илэжьу и 
махуэр хузэтраухуэ. Псалъэм 
папщIэ, иджыпсту адэ-анэ 
куэд урохьэлIэ илъэсибл хъу я 
сабийр еджапIэ нэужьым 
секцэ зэмылIэужьыгъуэхэм 
яшэ зэпыту. Математикэм 
 къикIмэ, макъамэ еджапIэм, 
кIэлъыкIуэу инджылызыбзэм, 
итIанэ псы есыкIэ щрагъа-
щIэм, пщыхьэщхьэхуегъэ-
зэкIыу къафэм. ЖыпIэнура-
мэ, сабийр зыри хуэмеижу 
йош. Абы иджыри унэ лэжьы-
гъэхэр ищIыну къыпэщы лъ-
къэ?! Ар тэмэмкъым. 

 Дэтхэнэ адэ-анэри хуейщ и 
быныр псом нэхърэ нэхъы-
фIу, нэхъ Iущу щытыну, ауэ  

 сабийм сабиигъуэ зэриIэн 
 хуейр ящогъупщэ. Пэжщ, 
еджапIэ нэужьым къанэ ма-
хуэ ныкъуэм сабийр зыгуэ-
рым дегъэхьэхыпхьэщ, ауэ 
Iэпэ дэIупIэ имыIэу сабийр 
 ебгъэзэшынкIэ Iэмал иIэ-
къым. Абы нэхърэ нэхъыфIщ 
и зэчиймрэ зэфIэкIымрэ 
 теухуауэ зы Iуэхугъуэ къыхэ-
хауэ шэщIауэ телажьэмэ. 
Псалъэм папщIэ, къафэ, Iэп-
щIэлъапщIагъэ, е спорт, пщы-
хьэщ хьэхуегъэзэкIыу къы хуэ-
нэ зэманым джэгуну, унэ лэ-
жьыгъэхэр игъэзэщIэжыну 
къа ру къыхуэнэн хуэдэу. Ауэ 
хьэкъыр зыщ - сабийм и 
 къарур, и зэфIэкIыр къыщи-
гъэ сэбэпыфын, ехъулIэны-
гъэхэр къыщигъэлъэгъуэ-
фын, зыгъэгуфIэн Iуэху 
 щхьэ пэ иIэн хуейщ, гупсысэ 
мы фэ мыцхэр и щхьэм къи-
мы зэрыхьын папщIэ. 

А псом къыхэкIыу жыIап-
хъэщ, цIыхум и къэкIуэнур 
унагъуэм, сабиигъуэм, адэ-
анэм, егъэджакIуэхэм елъы-
тауэ зэрыщытыр. Апхуэдэу 
къыхэгъэщыпхъэщ зи бын 
 къалэм махуэ къэс зышэну 
 зэмани зэфIэкIи зимыIэхэм 
папщIэ, къуажэ къэс щэн-
хабзэ IуэхущIапIэхэр дэщIы-
хьын зэрыхуейр. Ар зэлъыты-
жар щIыналъэм, къэралым и 
унафэщIхэращи, абыхэми  мы 
Iуэхум теухуауэ жэуаплы-               
ныгъэ яхь. Унагъуэ - еджапIэ - 
къэрал. Ахэр зэпыщIащ. 
Абыхэм ящыщу зыр и къа-
лэным пэмылъэщмэ, Iэмал 
имыIэу Iэужь мыщIагъуэ къы-
кIэлъыкIуэнущ. 

ФЫРЭ  Анфисэ.

КъБР-м  и  Парламентым Хьэрхуэрыгъэм
зегъэужьыным хуэщIауэ 

Накъыгъэм и 27-м 
къыщыщIэдзауэ Адлер - 
Налшык - Новороссийск 
къалэхэр зэпызыщIэ ма-
фIэгухэр гъэмахуэ мар-
дэм тету лэжьэн щIадзэ-
нущ.

МАФIЭГУР Налшык 
икIыу Адлер щыкIуэнур 
зэпэбж махуэхэрщ, Адлер 
къикIыу Налшык къыщи-
гъэзэжынур зэпэмыбж-
хэрщ.

Налшык икIыу мафIэгур 
Новороссийск щыкIуэнур 
зэпэмыбж махуэхэрщ, 
абы къикIыжу ди къалащ-
хьэм къыщысыжынур, 
зэрыгурыIуэгъуэщи, зэ-
пэ бж хэрщ. 

Лъэныкъуэ къэс мафIэ-
гур сыхьэт 17-кIэ гъуэгум 
тетынущ икIи  щынэса           
махуэ дыдэм гъуэгу 
къытехьэжынущ. Зэблэ-
кIыу гъуэгум тетыну ма-
фIэгуитIри Къэбэрдей- 
Балъкъэрым и станц къэс 
къыщыувыIэнущ, цIыху-
хэм гъуэгуанэ лей зэпа-
мычу, здэкIуэм тыншу нэ-
сын хуэдэу.

А къалэхэр зэпызыщIэ 
мафIэгухэр гъэ кIуам 
бжьыхьэ пщIондэ тетащ. 
Апхуэдэ Iуэху къызэгъэ-
пэщыкIэм и фIыгъэкIэ хы 
ФIыцIэ Iуфэм Iут къалэ-
хэм зыгъэпсэхуакIуэ кIуэ-
хэр а щIыпIэхэм нэхъ 
псын щIэу икIи нэхъ тыншу 
нэсынущ. МафIэгу вагон-
хэр цIыхур гъуэгум щыте-
тыну зэманым зыхуеину 
псомкIи къызэгъэпэщащ.

ШЭРЭДЖ  Дисэ.

КъБР-м и хабзэубзыху Iэ-
натIэм и Президиумым 
иджы благъэ  зэхуэс ири-
гъэкIуэкIащ, Парламентым 
и вице-спикер Къардэн Му-
рат и унафэм щIэту.  Депута-
тхэр хэплъащ фе деральнэ, 
республикэ хабзэхэу плIы-
щIым нэсым я проектхэм, 
УФ-м и щIыналъэхэм къы-
щыхалъхьа жэрдэмхэм.  

«КОМИТЕТЫМ и сыхьэ-
тым» къриубыдэу тепсэ лъы-
хьащ УФ-м 2021 - 2025 гъэхэм 
Хьэрхуэрыгъэм зыщегъэу-
жьынымкIэ лъэпкъ планым 
къыщыгъэлъэ гъуа хэр Къэ-
бэрдей-Балъ къэ рым зэры-
щагъэзащIэм. 

УФ-м и Антимонопольнэ 
къулыкъущIапIэм КъБР-м 
щи Iэ IэнатIэм и унафэщI 
 Къумахуэ Аннэ зэхуэсым 
 кърихьэлIахэр щыгъуазэ 
 хуи щIащ зи пашэ Iуэху-         
щIа пIэм  Хьэрхуэрыгъэм 
 зе   гъэу жьынымкIэ лъэпкъ 
пла  ныр республикэм щы гъэ-
зэщIэным хуэгъэзауэ зэ-           
фIигъэкI лэжьыгъэхэм.  Абы 
къызэрыхигъэщамкIэ, а 
лъэпкъ планыр гъэзэ щIэ-
нымкIэ  2018 - 2020 гъэхэм 
 къапэщылъа Iуэхугъуэхэр 
зэфIагъэкIащ. Къапщтэмэ, 
республикэм и унафэ щI-
хэмрэ Къумахуэр зи пашэ Iэ-
натIэмрэ зэгъусэу зэфIа-
гъэкIащ а унэтIыныгъэм 
 щызекIуэ хабзэхэр къызэ-
пемыгъэудыным хуэгъэпса 
Iуэ хугъуэ щхьэпэхэр.  2017 

гъэм еплъытмэ, апхуэдэ ны-
къусаныгъэхэм я бжыгъэр  
хуэди 5,4-кIэ нэхъ мащIэ  
 хъуащ, 2022 гъэм ехьэ лIауэ 
жыпIэнумэ - хуэди 6,3-кIэ.  

УФ-м 2021 - 2025 гъэхэм 
Хьэр хуэрыгъэм зыщегъэу-
жьы нымкIэ лъэпкъ пла ным, 
2021 гъэм и фокIадэ мазэм 
къащтам, къыщыгъэлъэгъу-
ахэм ящыщ Iуэ хугъуэ куэ-
дым IэнатIэр ху нэсащ блэкIа 
илъэ сым къриу быдэу. Хьэр-
хуэрыгъэм нэхъыбэу зы-
щегъэу жьып хъэу къалъыта-
хэм яхохьэ  узыншагъэр  хъу-
мэн, егъэ  джэныгъэ, мэкъу-
мэш  IэнатIэхэр, щIыуэпс 
 хъу гъуэ фIыгъуэхэм, сатум, 
телекоммуникацэм, электро-
къарум, транспортым, мэз 
хозяйствэм, псэупIэ ухуэны-
гъэм, ЖКХ-м, энергетикэм, 
промышленнос тым, со-
циаль нэ Iуэхутхьэбзэхэм  еп-
ха унэтIыныгъэхэр.  Абыхэм 
щегъэкIуэкIыпхъэ хьэрхуэ-
рыгъэр хуэгъэпсауэ щытын 
 хуейщ Iуэхур зытещIыхьа 
унэтIыныгъэм нэхъыфIу зе-
гъэужьыным, урысей эконо-
микэм и зэ фIэкIхэм хэгъэ-
хъуэным, ехъу лIэны гъэ щIэ-
хэр зыIэ рыгъэхьэным, цIыху-
хэр  зы хуеину хьэпшыпхэр 
къы  зыхуэтыншэу ягъуэ ты-
ным, Iуэхутхьэбзэхэр яхуэ-
щIэ ным. 

КъБР-м и Iэтащхьэм  2021 
гъэм и дыгъэгъазэм и 30-м 
къыдигъэкIа унафэм  щыгъэ-
быдащ КъБР-м хьэрхуэ ры-
гъэм зыщегъэу жьы нымкIэ 

планым (гъуэгу картэм) 2021 
- 2025 гъэхэм   къы  зэ щI-
рагъэубыдэну я му рад унэ-
тIыныгъэ псори. Къумахуэм и 
нэIэм щIэт   IэщIагъэлIхэм зы 
илъэси къэмынэу  къапщытэ  
республикэм и IэнатIэ зэмы-
лIэужьыгъуэхэу ди щIына-
лъэм мыхьэнэшхуэ щызиIэ-
хэм щекIуэкI лэжьыгъэхэр.  
Ар  къытеувыIащ  узын ша-
гъэр  хъумэным, егъэ джэ-
ныгъэм,  сатум,   транспор-
тым,   псэупIэ ухуэ ныгъэм, 
ЖКХ-м,  мэкъу мэш IэнатIэм  
яIэ щыты кIэхэм, дэтхэнэми 
гу л ъытэ яхуищIу, зыIэрагъэ-
хьэ ехъу лIэныгъэхэри лэ жьы-
гъэм хэлъ лъэпощхьэпохэри 
къыхигъэбелджылыкIыу. Ап-
хуэ  дэу Къумахуэм къыхигъэ-
щащ республикэм  хиу быдэ 
къэрал, щIыпIэ IуэхущIа пIэ-
хэм  щекIуэкI зэ х ъуэ кIы ны-
гъэфI хэр.  

КъБР-м и Парламентым 
ЛэжьыгъэмкIэ, социальнэ 
политикэмрэ узыншагъэр 
 хъумэнымкIэ и комитетым  и 
унафэщI Къэжэр Хъусейн 
къыщыпсалъэм къыхигъэ-
щащ гъатхасэм и пэщIэ дзэм 
ирихьэлIэу гъэсыныпхъэхэм 
я уасэм зэрыхэхъуар икIи 
 Къумахуэр зи  пашэ IэнатIэм а 
Iуэхум гулъытэ хэха хуищIыну 
лъэ Iуащ.  А унэтIыныгъэр я 
кIэлъыплъыныгъэм зэры-
щIэ тыр, дяпэкIи я нэIэ зэ-
рытетынур жиIащ Къума-
хуэм.  

Парламентым Егъэджэ ны-
гъэм кIэ, щIэныгъэмрэ щIа-

лэгъуалэм я Iуэхухэм-кIэ и ко-
митетым и унафэщI Емуз 
Нинэ  IэнатIэм и пашэм гу 
лъри гъэтащ ухуэ ныгъэ, зэ-
гъэ пэ щы жы ныгъэ лэжьыгъэ-
хэр ще кIуэкI еджа пIэхэм  
ехьэ  лIа дэф тэр хэм хэп лъэ-
ным  хухах  зэманым, ап хуэ-
дэуи  гъэ сапIэхэм цIыхухэм 
къы хуащIэ Iуэхутхьэбзэхэм я 
 уасэхэм зэрыхэхъуэм  наб-
дзэгубдзаплъэу хущытыным.  
Зэхуэсым къыщаIэта Iуэху-
гъуэхэр и гъуэ дыдэу  къи-
лъытэу абы апхуэдэу къы-
щып сэлъащ КъБР-м и Пар-
ламентым Экономикэ поли-
тикэмкIэ и комитетым и пашэ 
Iэпщэ Заур. Депу татым  зэры-
жиIамкIэ, хьэрхуэрыгъэр эко-
номикэм зе зыгъэужь Iэма-
лыфIщи, абы республикэм 
ныкъуса ны гъэншэу зыще-
гъэужьын хуейщ. АбыкIэ 
щIыналъэм зыIэригъэхьа 
ехъу лIэныгъэмрэ къыпэ-
щылъ къалэнхэмри теп сэ-
лъыхьащ Iэпщэр.   

А IуэхугъуэмкIэ зытепсэ-
лъы хьахэм ятещIыхьа чэн-
джэщхэр къащтащ зэхуэ сым 
хэтахэм. 

КъинэмыщIауэ, депутатхэр 
тепсэлъыхьащ   респуб ликэ 
хабзэ зыбжанэм я  проектхэм. 
Абыхэм ящыщщ «КъБР-м и 
щIыпIэ хэхакIуэ комиссэхэм 
ятеухуауэ» хабзэм зэхъуэ-
кIыныгъэ хэлъ хьэным теу-
хуауэ»,  «КъБР-м и ХэхакIуэ 
ко миссэм теухуауэ», 
 «КъБР-м  2022 гъэм и рес-
публикэ бюджетыр гъэзэщIа 
зэры хъуам теухуауэ» дэфтэр-
хэр, нэгъуэщIхэри. Апхуэдэу 
парламентархэр хэплъащ 
УФ-м и адрей щIыналъэ-хэм 
къикIыу КъБР-м и Парламен-
тым къагъэхьа дэф тэр куэ-
дым.  Ахэр епхащ цIыхухэм я 
шынагъуэншагъэр псым 
къы щызэгъэ пэщыным, къэ-
ра лым и нэIэм щIэт щIыуэпс 
хъугъуэ фIыгъуэхэр хъу мэ-
ным, щIыналъэм санитар-
эпидемиологие зэпIэзэ ры ты-
ныгъэ иIэным, нэгъуэщIхэми.  

Зэхуэсым апхуэдэу щы-
тепсэлъыхьащ Парламентым 
и президиумым нэхъапэIуэкIэ 
къищта чэнджэщхэр рес-
публикэм  зэ  ры   ща гъэзащIэм 
А Iуэху  гъуэхэмкIэ къэпсэлъа-
хэм ящыщщ депутатхэу Iэпщэ 
 Заур, Токъу Руслан, Бай даев 
Сэлихь сымэ. 

Тхыдэм  и  джэрпэджэж
зэ  фIэкI рэ езыхьэлIа Жабеловэ                         
Ли дэ. 

Хьэнифэ илъэси 170-рэ ипэкIэ 
Шканты (Балъкъэр Ипщэ) жылэм 
къыщалъхуат. Ар балигъыпIэ иува 
 къудейуэ и адэм Тифлис еджакIуэ 
 игъэкIуащ. Зэман докIри, абы и гъа-
щIэ гъуэгуанэр Баку къалэм епха              
мэхъу…

Коломийцев Владиславрэ режис-
сёр Козоброд Евгенийрэ зэгъусэу 
ягъэхьэзыра фильмым IупщIу къы-

щыгъэлъэгъуащ Хьэнифэ и саби-
игъуэр, щеджа лъэхъэнэр, щхьэгъусэ 
хуэхъуа азербайджан узэщIакIуэ Ме-
ликов Гасан-бек дикIуа и гъащIэ           
гъуэгуанэр.

Фильмым елэжьахэр апхуэдэу теп-
сэлъыхьащ муслъымэн хъыджэбз 
цIыкIухэм папщIэ Абаевэ Хьэнифэ 
Азербайджаным япэ школхэр къы-
зэрыщызэIуихам, цIыхубзхэм я хуи-
тыныгъэм папщIэ иригъэкIуэкIа 
бэнэныгъэм.

Шэрэдж щIыналъэ администра-
цэм и Iэтащхьэм и япэ къуэдзэ Чече-
новэ Джамилэ фильмыр тезыхахэм 
фIыщIэ яхуищIри, щIыналъэм и 
 уна фэщIым къыбгъэдэкIа щIыхь 
тхылъ хэр яритащ. ЗэIущIэ нэужьым 
презентацэм хэтахэр ирагъэплъащ 
нарт эпосым теухуауэ ЩэнхабзэмкIэ 
унэм къыщызэIуаха гъэлъэгъуэны-
гъэм.

ЖАНХЪУЭТ  Зузэ. 

КъБР-м и Парламентым 
ЩэнхабзэмкIэ, граждан 
жылагъуэм зегъэу жьы-
нымрэ хъыбарегъащIэ по-
ли тикэмкIэ и комитетым и 
жэрдэмкIэ республикэм и 
Дэфтэр хъумапIэм зэIущIэ 
щрагъэкIуэкIащ. Абы щы-
тепсэлъыхьащ Къэбэрдей-
Балъкъэрым и архивыр 
зрихьэлIэ гугъуехь хэм рэ 
абы зегъэу жьы нымкIэ щы-
Iэ хэ кIы пIэхэмрэ. 

ЗЭIУЩIЭМ хэтащ КъБР-м и 
Парламентым и УнафэщIым 
и къуэдзэ Къардэн Мурат, 
 КъБР-м и Парламентым 
ЩэнхабзэмкIэ, граждан жы-
лагъуэм зегъэужьынымрэ 
хъыбарегъащIэ политикэм-
кIэ и комитетым и унафэщI 
Къумал Заурбэч, КъБР-м и Iэ-
тащхьэмрэ и Правительст-
вэмрэ я лIыкIуэу респуб-
ликэм и Парламентымрэ и 
суд IуэхущIапIэхэмрэ щыIэ 
ДыщэкI Мадинэ, депутатхэр, 
КъБР-м и Дэфтэр хъумапIэм 
и лэжьакIуэхэр.

ЗэIущIэр къыщызэIуихым 
Къумал Заурбэч къыхигъэ-
щащ республикэм и дэфтэр 
фондым Къэбэрдей-Балъ-
къэрым и тхыдэм лъэныкъуэ 
куэдкIэ ущызыгъэгъуазэ, абы 
щыпсэу лъэпкъхэм я дежкIэ 
мыхьэнэшхуэ зиIэ тхыгъэхэр 
зэрыщызэхуэхьэсар.

- Урысеймрэ Къэбэрдей-
Балъкъэрымрэ я тхыдэм 
ехьэ лIахэр, ар цIыхубэм я 
деж нэхьэсыныр дэфтэр хъу-
мапIэм и къалэн нэхъыщхьэ 
дыдэхэм ящыщщ, - жиIащ 
абы. - Егъэлеиныгъэ хэ-
мылъу, дэфтэр хъумапIэр 
блэ кIар, нобэр, къэкIуэнур 
зэзыпх щIыпIэщ. Мыбдеж 
 хъума щохъу лIэщIыгъуэхэм я 
зэпыщIэныгъэр, ар щIына-

Дэфтэр  хъумапIэр
бжыгъэм  хуагъакIуэ

лъэм и тхыдэ-щэнхабзэ хъы-
бархэм я «къигъэхъуапIэщ». 
КъБР-м Дэфтэр хъумапIэм, 
гугъуехь зэхуэмыдэхэм Iууэ-
ми, тхыгъэхэр зыхуей хуэзэу 
хъумэным, ахэр зэхэ-
гъэщхьэхукIыным теухуауэ 
лэжьыгъэ пыухыкIахэр ире-
гъэкIуэкI.

Къардэн Мурат къыхигъэ-
щащ зи гугъу ящI Iуэхум мы-
хьэнэшхуэ зэриIэр, Дэфтэр 
хъумапIэм и лэжьакIуэхэм 
жэуаплыныгъэшхуэ зыпылъ 
къалэн я пщэ зэрыдэлъыр. 

КъБР-м и Дэфтэр хъума-
пIэм и унафэщI Щоджэн 
Щыхьым IэнатIэм щекIуэкI 
лэ жьыгъэм зэпкърыхауэ теп-
сэлъыхьащ, абы къызэхуэ-
сахэр щигъэгъуэзащ 2022 
гъэм IуэхущIапIэм зэфIи-
гъэкIахэм. IэнатIэм и къалэн 
нэхъыщхьэхэм хохьэ рес-
публикэм и дэфтэр фондым 
щIэлъ тхыгъэхэр хъумэныр, 
IуэхущIапIэм и мылъку-техни-
кэ лъабжьэр егъэфIэкIуэ-
ныр, щIыналъэм и социаль-
но-экономикэ, щэнхабзэ зыу-

жьыныгъэхэр къэзыгъэлъэ-
гъуэж тхыгъэхэр ирикъуу 
зэ хуэхьэсыныр, республикэм 
и къэрал къулыкъущIапIэ-
хэр, IуэхущIапIэхэр, цIыхухэр 
зыщIэупщIэ тхыдэ хъыбар-
хэмкIэ къызэгъэпэщыныр.

2023 гъэм и пэщIэдзэм 
ирихьэлIэу къэрал хъумапIэм 
и фондыр 2746-рэ хъурт, 
абыхэм дэфтэр тхыгъэу мин 
608-м щIигъу хэлъщ. 2022 
гъэм дэфтэр напэкIуэцIу 
57169-рэ зэрагъэпэщыжащ, 
укъызэмыджэжыф тхыгъэу 
напэкIуэцI 2500-рэ зэфIа-
гъэувэжащ. Дэфтэр тхы-
гъэхэу 29588-м, сурэту               
6000-м щIигъум я щытыкIэр 
къапщытащ.

ХъумапIэм и лэжьакIуэхэм 
къалэнышхуэ къапэщытщ - 
дэфтэрхэр бжыгъэ Iэмалым 
хуэгъэкIуэныр. А IуэхумкIэ 
2022 гъэм дэфтэр тхыгъэ на-
пэкIуэцIу миным щIигъум 
елэжьащ. Нэгъабэ къэрал 
 хъумапIэм тхыгъэ напэкIуэцIу 
2400-рэ къыIэрыхьащ. Рес-
публикэм и дэфтэр хъума  пIэ 

нэхъыщхьэм и Iуэхур зэтеуб-
лауэ щытынымкIэ щIыналъэ 
къудамэхэми лэжьыгъэшхуэ 
щокIуэкI, абыхэм щIэлъщ на-
пэкIуэцI 8141-рэ хъу тхыгъэ-
хэр. Фондым и дэфтэрхэр 
жы джэру къагъэсэбэп. Ап-
хуэдэу 2022 гъэм абыхэм 
 къащIэупщIащ 3806-рэ, тхы-
гъэу мин 23-м хэплъахэу.

КъБР-м и Дэфтэр хъума-
пIэм и лэжьакIуэхэм рес-
публикэм и махуэшхуэхэм, и 
цIыху цIэрыIуэхэм я гъащIэм, 
апхуэдэуи IуэхущIапIэм и 
щы IэкIэм теухуа тхыгъэхэр 
газетхэм жыджэру къытра-
гъэдзащ, къищынэмыщIауэ, 
гъэлъэгъуэныгъэ зэхуэмы-
дэхэр къызэрагъэпэщащ, 
фэ еплъ махуэгъэпс къыда-
гъэкIащ, Къэбэрдей-Балъ-
къэрыр илъэси 100 зэрыри-
къум ирихьэлIэу дэфтэр тхы-
гъэхэр щызэхуэхьэса къыдэ-
кIыгъуэ щхьэхуэ дунейм 
къытрагъэхьащ.

Къапэщылъ гугъуехьхэр 
къыщигъэлъагъуэм Що джэ-
ным гулъытэ нэхъ хуэщIып-
хъэу къыхигъэщащ дэфтэр 
тхыгъэхэр щахъумэн пэшхэр 
зэрахуримыкъур икIи абы зэ-
гъусэу хэкIыпIэ къыхуа-
гъуэтэну зэрыщыгугъыр.

КъаIэта Iуэхухэм ятеухуауэ 
зэIущIэм хэтахэм я Iуэху 
еплъыкIэхэр къагъэлъэ-
гъуащ, абыхэм къарикIуахэм 
япкъ иткIэ ягъэбелджылащ 
зытепсэлъыхьахэр зи къалэн 
IэнатIэхэм гулъытэ зыхуа-
щIыпхъэ лэжьыгъэхэр.

Республикэм и Дэфтэр 
 хъумапIэм и лэжьакIуэхэм 
зэIущIэм хэтхэм зыщрагъэп-
лъыхьащ я IуэхущIапIэм. Де-
путатхэр щыIащ дэфтэрхэр 
щахъумэ пэшым икIи зыща-
гъэгъуэзащ абы щIэлъ тхы-
гъэ нэхъ жьы дыдэм, 1811 
гъэм ягъэхьэзырам, зра-
гъэлъэгъуащ документхэр 
зэрызэрагъэпэщыжыр, ахэр 
бжыгъэ Iэмалхэм зэрыхуа-
гъакIуэ щIыкIэр, сурэтхэми 
хэплъащ.

КъБР-м и Парламентым и 
пресс-IуэхущIапIэ.

Тыншу икIи
псынщIэу

КъБР-м ЩэнхабзэмкIэ и министерствэм, «КъБР-Медиа» ГКУ-м, КъБР-м и Журналистхэм я 
зэгухьэныгъэм, «Адыгэ псалъэ», «Кабардино-Балкарская правда», «Заман», «Советская мо-
лодежь», «Горянка» газетхэм, «Iуащхьэмахуэ», «Литературная Кабардино-Балкария», «Мин-
ги Тау», «Солнышко», «Нур», «Нюр» журналхэм, «Къэбэрдей-Балъкъэр» ВТК-м,  ВГТРК-м и 
«Къэбэрдей-Балъкъэр» ГТРК-м, «Къэбэрдей-Балъкъэр» республикэ хъыбарегъа щIэ агент-
ствэм, «Эльбрус» тхылъ тедзапIэм я лэжьакIуэхэр «Адыгэ псалъэ» газетым и корреспондент, 
«Iуащхьэмахуэ» журналым жэуап зыхь и секретарь  Истэпан Залинэ ДжэбрэIил и пхъум 
 хуогузавэ абы и адэ Истэпан ДжэбрэIил Iэмин и къуэр  дунейм зэрехыжам къыхэкIыу.

Къэбэрдей-Балъкъэр Республикэм и Парламентым и депутатхэмрэ  КъБР-м и Парламен-
тым и Аппаратым и лэжьакIуэхэмрэ Къэбэрдей- Балъкъэр Республикэм и Парламентым и          
Ап паратым и правовой уп равленэм законопроект лэжьыгъэмрэ депутатхэм хабзэ и лъэ-
ныкъуэ кIэ ядэIэпыкъунымкIэ и къудамэм и чэнджэщэгъу КIарэ Маринэ Александр и пхъум 
хуогузавэ абы и щхьэгъусэ Борсэ Эдуард Нажмудин и къуэр дунейм зэрехыжам къыхэкIыу.

2023 гъэр ЕгъэджакIуэмрэ
унэтIакIуэмрэ я илъэсщ

Дызэкъуэту

Кавказ цIыхубэм я нэфI зы-
щыхуа къулыкъущIэ щIалэщ зи 
ныбжьыр иджыри илъэс 30 ири-
мыкъуа, Осетие Ищхъэрэ - Ала-
нием и депутат Дидаров  Сослан. 
Хахуа гъымрэ шыIэныгъэмрэ я 
мардэр къэзыгъуэтыф цIыху 
жыджэрым утыку ихьэкIэ екIу 
къы зэ ригъэлъа гъуэм нэ мыщI, 
адрейхэм жыжьэу къы зыпакIухь 
лъэпощхьэпохэм я   цIэ къреIуэф, 
Iуэху пщIымэ, пхуэ мыгъэзэ-
кIуэн бэ лыхь зэрыщы мы Iэри уи 
фIэщ ещI. 

ГЪАТХЭПЭМ и кIэм екIуэкIа 
 Осетие Ищхъэрэ - Аланием и 
парламент зэIущIэхэм я зым къы-
щыщыпсалъэм, Дидаровыр осе-
тин цIыхубэм я гум къишхыды-
кIащ. ЦIыхухэм зэрызыкъыхуа-
гъазэ тхылъхэр и щыхьэту, Со-
слан щIыпIэ МВД-м и министр 
Сергеев Андрей елъэIуащ 
бзылъхугъэхэм я пщIэр щыкIуэд 
екIуэлIапIэхэр  щIыналъэм щызэ-
хуа щIыжыну. 

«Ину тхужымыIэ щхьэкIэ, мы 
Iуэхур республикэм щыпсэухэр 
 нэхъыбэ дыдэрэ зытепсэлъыхь бэ-
лыхьышхуэщ, - жиIащ Дидаро-
вым. - Массаж щащI салон зы фIа-
щыжми, узыншагъэм щеIэзэ   
IуэхущIапIэ хуэдэу зыкъагъэлъа-
гъуэ ми, емыкIурэ хабзэншагъэрэ 
щы  зэрахьэ саунэхэмрэ къинэ-
мыщI зэхуэсыпIэ мыхъумыщIэ-
хэмрэ республикэм хуиту що-
лажьэ. 

Зи гугъу сщIыр бэлыхьышхуэу 
къызыщымыхъухэри, Iуэхур жы-

жьэIуэ зэрынэсам къыхэкIыу, 
 пхуэ   мы гъэзэкIуэжыну къызы-     
фIэ щI хэри мащIэкъым. Тепсэлъы-
хьыну шынэхэри зэрыщыIэм шэч 
хэлъкъым. Сэ сызэрегупсысым-
кIэ, мы Iуэхур зэрыщытыпхъэм 
пхуемышэлIэжыну гуэркъым, теп-
сэ лъыхьыни елэжьыни хуейщ, 
езым нэхърэ нэхъIеижитIу къри-

кIуэхэм ящыхъума дыхъун пап-
щIэ. ЕмыкIуи цIыхугъи здэщы-
мыIэж, икIагъэмрэ напэтехымрэ 
щытепщэ хьэулеипIэу зэрыщы-
тым и  мызакъуэу, а щIыпIэхэм 
къэрал  хабзэм къемызэгъ куэди 
щалэжь. Нэхъ мащIэ дыдэу - УФ-м 
и 241-нэ статьям хиубыдэ щIэп-
хъаджагъэр». 

Дидаровыр псэлъапIэ изыгъэ -
хуа щхьэусыгъуэр илъэс зыбжанэ 
хъуауэ фIыкIэ зи цIэ кърамыIуэ, 
Владикавказ дэт «Пролесок» хьэ-
щIэщым къыщыхъуа зэрызехьэрт. 
Фадэ зыIухуа щIалэ зыбжа нэм 
Iэуэлъэуэн щыщIадзэм, Урысей 
гвардием и лэжьакIуэхэр къра-
джэри, абы иужькIи яхуэгъэмы-
гъэувыIэу, языхэзым Iэщэ кърих-
ри, хьэщIэщым фIэлъ сы хьэ-
тышхуэм шэкIэ еуащ. Сытми, 
 хъийм икIахэр яубыдащ, иужькIэ 
ягъэтIысащ. Езы хьэщIэщым щы-
зэрахьэр ихъуреягъым щыхэIу-
щIыIущ. 

«Мис, сэ сIэщIэлъщ цIыхухэм 
зэрызыкъытхуагъазэ лъэIухэр. 
Уеблэмэ Мэзкуу нэсащ я тхьэу-
сыхафэхэр. Миронов Сергей и 
цIэкIэ лъэIу ягъэхьащ. Мироно-
выр ди деж къопсэлъэжри, сыт 
фи деж щекIуэкI хьэдэгъуэдахэр 
жеIэри къыдоупщI. Адрейхэм 
 зыхащIэр сытми сщIэркъым, ауэ 
си щхьэкIэ соукIытэ. Дэ игъащIэ 
 лъандэм Кавказым щапхъэ дахэ 
щызыгъэлъагъуэ, щэнхабзэ 
 лъагэм и дамыгъэу къалъытэ 
щыхьэру дыщытащ. А псор иджы 
Iэнэ  хъуэхъумрэ осетин тхыдэм 
теухуа тхылъхэмрэ къы хэмы-

нэжын щхьэ кIэ, ди пщэ къы-
дэхуэр дгъэ зэ щIап хъэщ. Лъэ-
Iушхуэ пхузиIэщ: Осе тием бор-
делхэр щызэ хуэ щIыж!» - зыхуи-
гъэзащ Дидаров Сослан МВД-м и 
министрым. 

Депутатым и лъэIур зыхуэгъэ-        
з а Сергеевым и жэуапым къы-   
 щы хигъэщащ а лъэныкъуэмкIэ 
 лэ жьыгъэшхуэ зэрырагъэкIуэ-
кIыр: «Дэ дызэакъылэгъущ мы 
IуэхумкIэ, - жиIащ министрым. - 
Апхуэдэ зэхуэсыпIэхэр респуб-
ликэм зэритыр, ди жагъуэ зэры-
хъущи, пэжщ. Языныкъуэхэм абы 
фадэ щащэ,  ар ирафыху, ресто-
ранхэм зэзауэ хэр къыщохъу, Iэщэ 
къыщагъэ сэбэпи къыхэхуэу. Ап-
хуэдэ IуэхущIапIэхэр доцIыху, да-
кIэлъоплъ, ди нэIэ щIэт зэпытщ. 
Хабзэм емызэгъыу джэгупIэ 
къызэIузых хэми, фадэ зы щэ хэми, 
Iэщэ къэ зыгъэсэбэпхэми ди нэIэ 
ятедгъэкIыркъым. А псори узын-
ша гъэм, спортым епха IуэхущIа-
пIэ хуэ дэущ зэрылажьэр. Зэгъусэу 
зыгуэр тхузэфIэкIыну къысщо-
хъу». 

Бэлыхьым и цIэр къипIуамэ, 
Iуэхум и ныкъуэр пщIакIэщ. Мы 
лъэныкъуэмкIэ дэри дигу къеуап-
хъэ щымыIэу пIэрэ? 

Илъэс блэкIам хуэфащэ 
гулъытэ хуэдмыщIу тIэ- 
щIэ кIа Iуэхущ американ 
тха кIуэ Фолкнер Уильям 
илъэси 125-рэ зэрыри-
къуар. 1949 гъэм литера-
турэмкIэ Нобель и сау-
гъэтыр къэзыхьа романытх 
цIэрыIуэм, ди жагъуэ зэ-
рыхъущи, и зы Iэдакъэ-
щIэкI иджыри къэс адыгэб-
зэм къытхуигъэзэгъа-
къым. Пщэ деи махуэщ. Ап-
щIон дэху езы тхакIуэр нэхъ 
 гъунэгъуу зэдгъэцIыхунщ. 

США-м и Миссисипи шта-
тым хохьэ Фолкнер къы-
щалъ хуа Нью-Олбани къалэ 
цIыкIур. ТхакIуэ хъуну мурад 
иIагъэнкъым щIалэм. Уи-
льям и адэр щылажьэр 
 гъущI гъуэгу станцырт. Ауэ 
псы къиуам ещхьу американ 
литературэм хэлъэда и 
тхэкIэ Iэзагъыр къызыкъуэ-
жа лъабжьэр къы щалъы-
хъуэм, а гъущI гъуэгур езы-
гъэщIа Фолкнер и адэш-
хуэм «Мемфис и розэр» зи 
цIэ роман итхауэ къы щIэ-
кIащ. 

ЦIыхушхуэхэм я лъакъуа-
пIэ къэс зыри зримыкIуа 
щIы щIэм щачым ещхьщ. 
Гъэ щIэгъуэнращи, иужькIэ 
«гений» зыфIащыжхэм 
 школым фIыуэ щемыджа-
хэри къахокI. Фолкнери 
еджа пIэр къызэриухам и 
щыхьэт аттестат хуэдэр 
къыщI ратын балл бжыгъэ 
хурикъуатэкъыми, армэм 
дэ кIын хуей хъуащ. 1918 гъэм 
япэ дунейпсо зауэм хэтын 
папщIэ, Уильям кхъухь-
лъатэзехуэхэр щагъэ хьэзыр 
еджапIэм щIа гъэ тIысхьа 
щхьэкIэ, еджэн имыух щIы-
кIэ, мамырыгъэр те кIуэ ри, 
къыпэщIэхуэ лэ жьыгъэр 
 игъэзащIэу зы къомрэ 
 псэуащ. И гъащIэ  гъуэгум 
к ъ ы  з э р ы хэ щ ы ж ы м к I э , 
 ху щIы хьэгъуэкIэ уни вер си-
тетым екIуалIэурэ дерс 
 гуэрхэр къыщIиха  фIэ кIа, 
щIалэр щIэныгъэ зэуIу 
зригъэг ъуэтыну гъуэ ты гъуэ 
ихуак ъым. Зыхэп сэу кIын 
мылъку къызэрилэ жьыну      
Iэмалхэр ихъуэж зэ пыту 
 къе кIуэкIащ. 

ГъащIэр езыр кIэ зимыIэ 
дерскъэ? Фолкнер тхэн 
 щы щIидзар езым и лъэп-
къэгъу тхакIуэ нэхъыжь Ан-
дерсон Шервуд цIыхугъэ 
къыхуэ хъуа иужькIэщ. Зэры-

Тхыдэ щIэныгъэхэмкIэ кандидат, Уры-
сейм и къэрал гуманитар университетым 
(РГГУ) и доцент Шокарёв Сергей илъэс 
куэд щIауэ Черкасскэ пщыхэм я тхыдэр 
 къетIэщIыж. ЩIэныгъэлIым а лIакъуэм 
ятеухуа тхыгъэхэр апхуэдизкIэ фIыуэ 
иджащи, уи нэгум я хьэл-щэн нэгъунэ къы-
щIегъэувэ, дэтхэнэ зыми и къэрал зехьэкIэ 
Iэзагъыр здынэсым щыгъуазэщ. Адрей 
жиIэхэми къадэкIуэу, ар топсэлъыхь Идар 
Темрыкъуэ ипхъу Марие (Гуащэней) хуэ мы-
фащэу пцIы куэд зэрытралъхьам: 

 
- XVI - XVII лIэщIыгъуэхэм «черкасы» цIэм-

кIэ Кавказ Ищхъэрэм щыщ лъэпкъ зыб-
жанэм еджэу щытащ. А цIэр «запорожскэ 
къэзакъ» жыхуаIэ украинхэми щрапх къэ-
хъурт, ауэ нэхъыбэм ар къызэрагъэсэбэпыр 
къэбэрдей адыгэхэмрэ «Черкасская земля» 
зыфIащауэ щыта Къэбэрдеймрэ ятеухуауэт. 

ЩIэныгъэлIхэр зызэман я фIэщу теп сэ-
лъы хьауэ щытащ Темрыкъуэ ипхъу Марие, 
бгырысхэм я тепщэгъуэр зэрахъумэ Iэмал-
хэр Урысейм къыздихьу, псори зэригъэунэ-
хъуам. Пащтыхь Иван IV и блыгущIэтхэм япэ-
IэщIэ зищIын щхьэкIэ, игъащIэм ямылъэгъуа 
«опричнинэ» плъырыдзэр къызэригъэпэ щы-
ну чэнджэщ къезытари и адыгэ щхьэгъу сэра 
хуэдэу, хамэ къэрал дэфтэрхэм щы хьэт  хэр 
къагъэув. 

Сэ къызэрысфIэщIымкIэ, а псори гулъытэ 
зыхуэмыфащэ защIэщ. Ахэр урыс цIыхубэр 
хамэхэм, бзэмыIухэм, а «Кавказым щы- 
 щы жь хэм» зэращышынэм къыхэкIауэ аращ, 
фIэгъэнапIэ гуэрхэр къалъыхъуэу къызэра-
гупсысари наIуэщ. Хъыджэбзыр, дауи, Мэз-
куу щIалэ дыдэу, зыми зыри химыщIыкIыущ 
къызэрыкIуар. Зи къару илъыгъуэ, къэрал 
кIуэцI политикэ IуэхукIэ адыгэ пщащэм и 
 чэнджэщ хуэмыныкъуэ пащтыхьым зыгуэр 
игу къигъэкIын хуэдизуи урысыбзэ ищIагъэн-
къым Марие. Зэщхьэгъусэхэм къащIэхъуа 
щIалэ закъуэ Василий сабийуэ лIэжащ, нэ-
гъуэщIу жыпIэмэ, жыжьэ нэсакъым нэчыхь 
Iуэхур, щIэблэ яIакъым. 

Марие и гъусэу Мэзкуу къэIэпхъуа и дэлъху 
Михаил «ближний боярин» къулыкъур зэри-
хьэу, пащтыхьым гъунэгъуу бгъэдэтхэм язу 
къэнат абы щыгъуэм. Ауэрэ щIалэм Грознэм 
и ней къыщыхуащ. 1571 гъэм кърым хъан До-
лэт-Джэрий Урысейм теуэгъуэшхуэкIэ къеб-
гъэрыкIуауэ щытащ. Арауэ къыщIэкIынущ 
Темрыкъуэ и къуэ Михаил зытекIуэдэжар, 
сыту жыпIэмэ, абы и адэр кърым хъаным 
гухьа хуэдэу хъыбар кърахьэжьат. Ар зэ ры-
мы пэжыр иужькIэ наIуэ къэхъужащ. Абы 
ищIыIужкIэ Темрыкъуэ Урысейм и пащты-
хьым хуитхахэри щыIэщ, дэнэ си къуэр здэ-
кIуар, боярин пэрытхэм язу щытар дэнэ щыб-
зэхар, жиIэу щIэупщIэу. Мэзкуу тепщэгъуэм 
иратхыкIыу жэуап иратыжырт, ар дзэм кIуэуэ, 
«хъыбарыншэу зэрыкIуэдар», сытми, я Iуэху 
хэмылъ хуэдэу защIащ. Михаил - СулътIан-
къулыр щэхуу яукIагъэнущ, хэIущIыIу ямы-
щIу. ЯгъэкIуэдагъэнщ, гугъущ а щхьэусыгъуэ 
зэ рыхъа къомым пэж къахэбгъуэтэну. Хэти 
зэ рищIэщи, пащтыхь Иван IV и ней къып щы-
хуэн щхьэкIэ куэд ухуейтэкъым, и щыкъу щIа-
лэри зытекIуэдар апхуэдэ гурыщхъуэхэм 
язщ. 

Михаил бын къыщIэнатэкъыми, Черкас с-
кэхэр абдежым щыхэкIуэдыжыфынут. Ауэ 
тлъ агъур сыт? ЛIакъуэр кIуэ пэтми нэхъыбэ 
хъууэ Мэзкуу къокIуэ, Черкасскэхэм я Iыхь-
лыуэ адрей къудамэхэм щыщхэр Урысейм 
къоIэпхъуэ. А псом и щхьэусыгъуэр, дауи, по-
литикэ фейдэт. Къэбэрдеймрэ Урысеймрэ я 
бийкIэ зэтехуэрт, тIуми кърым хъаныр къа-
пэщIэтт. Арат я дипломат зэпыщIэныгъэхэр 
щIамыутIыпщри, дунейм ехыжа пащтыхь 
 гуащэ Марие и Iыхьлыхэр кIуэ пэтми Урысейм 
нэхъыбэу къыщIэкIуэри. 

1588 гъэм Марие и дэлъхум и къуэ Къан-
щауэ (Каншов) Мэзкуу къакIуэщ, чыристаны-
гъэ къищтэри, Дмитрий цIэр зыфIищыжащ - 

Пащтыхь гуащэр сыткIэ 
бгъэкъуэншэфынт?

Дмитрий Мамстрюкович хъуащ. Iулыджыш-
хуэ зиIэ цIыхут ар, шэч хэмылъу. Куэд дыдэ 
зыхузэфIэкIа, лъагэ дыдэу дэкIуея Чер-
касскэхэ я лъэпкъыр пащтыхьыгъуэм гъу-
нэгъу зэрыхуэхъуар куэдкIэ абы нэхъ и фIы-
гъэт. 

«Лъэхъэнэ зэхэзэрыхьа» («Смутное вре-
мя») жыхуаIэ зэманым пщIэрэ щIыхьрэ иIэу 
къыхэкIа къулыкъущIэшхуэхэм язщ ар. По-
жарский Дмитрий  дзэпщым и етIуа нэ дзэр 
къыщызэригъэпэщым гуэтахэм ящыщащ. 
Езыр «насып зиIэ» зыхужаIэ дзэзешэ 
цIэрыIуэт. 1613 гъэм екIуэкIа «Избирательный 
собор» зэхуэсым а Черкасский Дмитрий 
Мамстрыкъуэ и къуэр пащтыхьыгъуэр зы-
лъы  сынкIэ хъунухэм язу къыщагъэлъэгъуауэ 
зэрыщытар щыхьэт тхыгъэхэм къыбгура-
гъаIуэ. 

Мамстрыкъуэ и къуэ Дмитрий къыгуэту 
иджыри и адэ къуэшым и къуэр утыкум итт. 
Идар Темрыкъуэ къуэш иIащ, Къамболэт и 
цIэу. Абы и къуэ Къэрэщей XVI лIэщIыгъуэм 
Мэзкуу къокIуэ, чыристан хъуа нэужь, Борис 
Камбулатович цIэр егъуэтри, фейдэшхуэ 
хэлъу унагъуэфI благъэ ещI - Юрьевэ Марфэ 
Никитэ и пхъур къешэ. НэгъуэщIу жыпIэмэ, 
Иван IV и щхьэгъусэу щыта Анастасие и 
дэлъху Никитэ Роман и къуэм и пхъур. 

Ар къызэришам и фIыгъэщ Къамболэт и 
къуэ Борис пасэрей мэзкуу лIакъуэлIэшхэм           
я гупым зэрыхэхуар, пщIэшхуэ зиIэ унэцIэ 
куэдым благъагъкIэ пыщIа зэрыхъуар. А 
нэчыхьым ар лъагэу иIэтащ пхужыIэнут, ар-
дыдэм текIуэдэжауэ щымытамэ. Романов-
хэр щызэбграхуа 1600 гъэм къэхъуа гузэвэ-
гъуэм ипкъ иткIэ, а унэцIэр зезыхьэхэмрэ 
абыхэм я Iыхьлыхэмрэ пащтыхьыгъуэр зы-
Iыгъ Годунов Борис яукIыну хэта хуэдэу ягъэ-
къуаншэу щыдрагъэшам, Къамболэт и къуэ 
Бориси тезыр къытралъхьэри, хагъэзыхьу 
здагъэIэпхъуа щIыпIэм дунейм щехыжауэ 
щытащ. Абы и къуэ Иван пщы ныбжьыщIэ 
 Романов Михаил Фёдор и къуэм (иужькIэ 
пащ тыхь хъунум - ред.) гъусэ хуэхъури, и                   
жьауэм щIигъэтащ, нэгъуэщIу жыпIэмэ, зда-
гъэIэпхъуа щIыпIэм зэгъунэгъубзэу щызэб-
гъэдэтащ. Езы тIур зэдэлъхузэшыпхъум я 
бынт. 

Черкасскэхэр, шэч хэмылъу, пащтыхьыгъуэ 
зыхуэфащэ лIакъуэм щыщт, тетыгъуэр зы-
IэщIэлъа лъэпкъми я благъэт, езыхэр пащ-
тыхь гуащэ Марие и Iыхьлы дыдэхэт. Тахътэр 
яубыдын папщIэ, къызыхэкIа и лъэныкъуэ-
кIэ фIагъ гуэр яхурикъуа къыщIэкIынкъым. 
Романовхэр нэхъ пасэу цIэрыIуэ хъуат. Чер-
кас с кэхэр къыщыунэхуар XVI лIэщIыгъуэм и 
етIуа нэ Iыхьэрт, абы къыхэкIыу, уазэрыхущы-
тыпхъэри гурыIуэгъуэтэкъым. НаIуэ къып хуэ-
мыщI, цIыху хьэлым епха гуэрхэри хэтагъэ-
нущ Iуэхур апхуэдэу къызэрекIуэкIам.  

цIы кIурэ усэ хэр, Iуэтэжхэр 
итхыу къе кIуэкIа щIалэм тха-
кIуэ балигъым чэнджэщ 
 къритащ,  япэ рауэ, прозэм 
зритыну. ЕтIуа нэрауэ, езым 
хэт нэхъри нэхъыфIу ицIыху 
Америкэ Ипщэм гъащIэр зэ- 
 ры  щекIуэкIым тетхыхьыным 
тригъэгушхуащ. Апхуэдэ 
 щIы кIэу дунейм къытехутащ 
зы щIыпIи щымыIэ, зы картэ-
ми имыт Фолкнер и лIы-             
хъужьхэр щыпсэу Йокнапа-
тофэ щIы налъэр. Ауэ утыку 
къы зэ рихьар «Сэлэт сау-
гъэт» романымкIэщ. 

«Сыкъеджэну къыспимыу-
быдынумэ, къытрадзэну ре-
дакцэм сахугурыIуэнщ», - 
 жы  зыIа Андерсон и фIыгъэ-
кIэщ Фолкнер и япэ тхы-
лъым гъуэгу зэригъуэтар. 
ТхакIуэ щIалэр нэхъ цIэрыIуэ 
зыщIа «Iэуэлъауэмрэ губ-
жьымрэ» романыр зытеу-
хуар Америкэм хужьхэмрэ 
фIыцIэхэмрэ зэрыщызэ пэ-
щIэ тарщ. Фолкнер и япэ 
тхылъ хэр нэхъыбэу зигу ири-
хьыр критикхэрат, цIыхубэм 
я дежкIэ ахэр иджыри гугъут 
икIи къеджэ гъуейт. 

Романым нэхърэ мынэхъ 
мащIэу Iуэтэжхэри и куэдщ 
Фолкнер. Абыхэм ятеухуауэ 
интервьюхэм я зым щы-
жиIэр гъэщIэгъуэнщ: «ТхэкIэ 
Iэзагъым  и  лъагапIэр 
усэрщ. НэгъуэщIу жыпIэмэ, 
цIыхум япэ щIыкIэ усэм зре-
пщытри, итхыр зэрымыхъур 
елъагъу. ИтIанэ жиIэну зы-
хуейр Iуэ тэ жым  иригъэзэ-
гъэфмэ,  йоплъ. Ари къемы-
хъулIэмэ, итIа нэщ роман-
хэм зыщритыр. Сэри «уса-
кIуэ къызы хэ мыкIа тхакIуэ» 

УщIэшынэн
щыIэкъым 

ИкIагъэр  хабзэ  иремыхъу

къысхужыпIэ хъунущ. Си 
щIалэгъуэм усэ  стхыну сы-
хэтащ, ауэ усакIуэ къызэ-
рыс хэмыкIынур къызгу-
рыIуэри, романым зестащ». 

Дунейм зи цIэ къытенахэм 
я нэхъыбэр лъагъуныгъэ 
насы пы фIэм  хэпсэукIауэ 
къы щIокI. Фолкнер игу 
зыкIэ рып щIа пщащэр нэ-
гъуэщIым  дэ кIуэу къыбгъэ-
дэкIыжыху  пэп  лъэри, са-
биитIи зэдагъуэ тыжат. 

Зэгуэрым Америкэм и 
 президент Кеннеди Джон 
Фолкнер гуфIэгъуэ пшы-
хьым иригъэблэгъат. «Си 
ныбжьыр хэкIуэтэIуащ              
сэ, - къажриIащ Фолкнер 
 хъы бар  егъащIэхэм. - Сымы-
цIы ху гуэрым сыдэш хэн па-
пщIэ, абы нэс сы нэкIуэфы-
ну къым». 

ГушыIэ дахэ зыхэлъ тха-
кIуэм жиIэрейт: 

«Сэ къысхуагъэхь тхы-
гъэхэр лIэужьыгъуитIу бгуэш 
хъунущ. Зы гупыр тхэкIэ 
зымыщIэ цIыхухэм къыс-
хуатх, сызэ ры цIэрыIуэм 
егъэ бэлэрыгъри. Абыхэм 
ахъшэ си куэду къа фIощIри, 
«щIыхуэ къыдэт» жаIэ. И 
фIэщу и къалэным пэрыт 
тхакIуэу сыщыщыткIэ, гу-
рыIуэгъуэщ сэ ахъшэ зэ-
рызимыIэр. Адрей тхы-
гъэхэр тхэкIэ зыщIэхэрщ 
къыс хуезыгъэхьыр. Абыхэм 
тхэкIэ зэрызмыщIэр къызгу-
рагъаIуэ». 

Фолкнер и тхылъым къе-
джа гуэр тхьэусыхэрт: 

- ЩIыунэ къэстIа фIэкIа 
сщIэр  къым. Бэлыхьышхуэ 
сте лъу аргуэру седжэжащ 
абы и тхыгъэм, итIани зыри 
къызгурыIуакъым. 

 - Iэмал имыIэу иджыри зэ 
къе джэж, - къритащ абы 
жэуап и ныбжьэгъум. - Нэ-
гъуэщI мыхъуми, плIэ укъе-
мыджауэ, къыбгурыIуэнуIа-
къым.

 Фолкнер Нобель и сау-
гъэтыр къыщратым, жиIам 
щыщи дыкъевгъаджэт: 

«Сыт ди зэманым тхэ щIа-
лэ хэмрэ хъыджэбзхэмрэ зи 
гум зишхыхьыж цIыхум и 
 гу къеуэхэм я щIыб щIыхуа-
гъэзар? А гу зэныкъуэ-
къужым и закъуэщ мыхьэнэ 
зиIэ лите ратурэ къэзыгъэ-
щIыфынур. НэгъуэщI зы-
гуэрым утетхыхьу бэлыхь 
ущIыхэтыни, пщIэнтIэпс 
щIип кIутыни щыIэкъым». 

«Шынэм нэхърэ нэхъ на-
пэтех зыри щыIэкъым, - жеIэ 
адэкIэ тхакIуэм - ЦIыхур 
игъа щIэ лъандэм зыкIэ-
лъеIэ лъагъуныгъэмрэ на-
пэмрэ, гущIэгъумрэ гуш  -
хуэ ныгъэмрэ, нэгъуэщIым и  
пIэ  иувэфынымрэ  и  щхьэ  
ебэкъуэфынымрэ къэ  -
гъэнауэ, адрей псори тха-
кIуэм и лэжьакIуэ пэшым 
щIэ гъэкъэбзыкIын хуейщ».

Экономикэ          Политикэ          Жылагъуэ                    

МахуэкуМахуэку Урысейм иригъэкIуэкI зауэ Iуэху хэхам хэт я лъа-
хэгъухэм зи чэзу дэIэпыкъуныгъэр хуаутIыпщащ 
 Бахъсэн щIыналъэм щыпсэухэм.

ЗАУЭЛIХЭМ папщIэ ерыскъыхэкIхэр, щыгъыны-
гъуэхэр, япэу зыхуеину хьэпшып зэмылIэужьыгъуэ-
хэр Бахъсэн къалэм дэт курыт еджапIэ №2-м щIэсхэм 
зэ хуахьэсри, абыхэм дыщIагъужащ езы цIыкIухэм 
ящIа сурэтхэмрэ зауэлIхэм хуатха письмохэмрэ.

Сэлэтхэм хуагъэхьынухэр зэхуэхьэсыным жыджэ- 
ру сыт щыгъуи хэтщ школым щылажьэ егъэджа-
кIуэхэмрэ еджакIуэхэм я адэ-анэхэмри. 

Зауэ Iуэху хэхам хэтхэм япэ махуэхэм щыщIэдзауэ 
 защIэзыгъакъуэ, школым и унафэщI Нэгъуей Ахь- 
мэд Бахъсэн щIыналъэ администрацэм къыбгъэ-
дэкIыу фIыщIэ къыхуащIащ.

Урысейм иригъэкIуэкI зауэ Iуэху хэхам хэтхэм бэ-
лэрыгъыпIэ ямыIэу иджыпсту толажьэ Бахъсэн къа-
лэм къыщызэIуаха «Воентекстильпром» IуэхущIапIэ-
ри. Зы тхьэмахуэм къриубыдэу абы щад фIагъ ин 
 зыбгъэдэлъ щыгъыныгъуэу мини 6. Нобэрей щыты-
кIэр фIыуэ къы зыгурыIуэ лэжьакIуэхэм къыщIа-
гъэкIын хуейм хуэдэу тIу ягъэхьэзыр икIи я зэфIэкI 
псори ирахьэлIэ ахэр зыхуей хуэзэу дынымрэ и чэзум 
утIыпщынымрэ. Лэ жьа кIуэхэм ящыщ куэдым я бын,       
я Iыхьлы, я гъунэгъу зауэ Iуэху хэхам хэтщ, абыхэм              
папщIэ жэщ-махуэ ямыIэу лажьэкIи къатемыхьэ-лъэ-
ну. 

ШЭРЭДЖ  Дисэ.

Накъыгъэм и 1-м Налшык ипподромым 
шыгъэжэгъуэм и чэзур къыщызэIуахащ. 
ЦIыху мини 2-м щIигъу екIуэлIащ зыхуей 
хуэзэу зэхьэзэхуэм хуагъэхьэзыра шы-
гъэжапIэм. 

ИЛЪЭСИ дэкIагъэнкъым «Адыгэ пса-
лъэм» Налшык ипподромыр зыхуей зэ-
рыхуэмызэм теухуа тхыгъэ къызэры-                  
те ддзэрэ. Иджы тлъагъур сыт? Мэзкуу дэт 
ипподром нэхъыщхьэр пIалъэкIэ зэрызэ-
хуащIар и щхьэусыгъуэу, Налшык иппод-
ромыр Урысейм и шыгъэжапIэ нэхъыщхьэ 
хъуауэ, шыр зи щIасэ цIыхубэр КъБР-м и 
къалащхьэм къызэрохь. КъакIуэр шууей-
хэмрэ шыхъуэхэмрэ я закъуэкъым, атIэ                  
зи нэгу зезыгъэужьыну май махуэхэм                
гъуэгу къытехьэ унагъуэхэри уолъагъу.

«Ипподромыр къэпцIыхужынукъым!» 
«Илъэс зыбжанэ ипэкIэ дигу хэщIу ды къа-
кIуэрт, зыми мы шыгъэжапIэ кIуэцIры -             

Шыгъэжэгъуэм щIидзакIэщ
хуар къызэрыфIэмыIуэхур дигу къеуэу. 
Нобэ ар, уеблэмэ, дунейм и шыгъэжапIэ 
ехьэжьауэ Дубай щыIэми пебгъэуэфы-
нущ!» - жаIэ цIыхухэм. КъызэрыщIэкIым-
кIэ, къэралым ит шыгъэжапIэ псори зы-
хиубыдэ «Урысей ипподромхэр» IуэхущIа-
пIэм и къудамэу КИФЩI-м щыIэри УФ-м                   
и ипщэ щIыналъэм хиубыдэхэри шыхъуэ 
цIэрыIуэ Сэкрэк Заур и IэмыщIэ иралъ-
хьащ, Налшык дэтри абы и нэIэ щIагъэу-
ващ. А зэхъуэкIыныгъэм кърикIуари нэры-
лъагъущ. Блэнейрэ шыхэр къыщагъэжа 
 накъыгъэм и 1-м и саугъэт фондыр сом 1 
мелуаным щIигъурт. ЗэкIэ утыку кърашэр 
инджылызышхэмрэ хьэрыпышхэмрэщ,            
ауэ адыгэшми мурадыфIхэр хуаIэщ.

Къы кIэлъыкIуэ шыгъажэр накъыгъэм и               
9-м екIуэкIынущ. ПIалъэкIэ Урысейм и                   
шыгъэжапIэ нэхъыщхьэ хъуа Налшык                 
ипподромым щекIуэкIхэр «Конный мир» те-
леканалым эфир занщIэкIэ къегъэлъагъуэ. 

ДэIэпыкъуныгъэхэр
зэпыуркъым

ЩIэблэм ядэлэ жьэ-
ным епха IэщIагъэхэр 
къыхэзых дэтхэнэми и 
гумрэ и псэмрэ и лэ-
жьыгъэм етауэ щытын 
хуейщ. Къызэрыслъы-
тэмкIэ, апхуэдэ IэщIа-
гъэхэм я нэхъыщхьэщ 
егъэджакIуэр, сыту жы-
пIэмэ школым щекIуа-
лIэ илъэсхэм къриу-
быдэу сабийм еубзыху и 
дуней еплъыкIэхэм, 
Iуэху бгъэдыхьэкIэхэм, 
гуп сысэхэм я нэхъыба-
пIэр. 

ГЪЭСЭНЫГЪЭМ и деж-
кIэ мыхьэнэшхуэ зиIэ а 
Iуэхугъуэхэм ящыщ дэт-
хэнэри, щIэныгъэ пэжыр 
щIыгъужу, ныбжьы щIэ-
хэм гъащIэ гъусэ дахэ 
яхуэхъуным зи гъащIэри 
гуащIэри тезыухуахэм 
ящыщщ егъэджакIуэ гу-
мызагъэ Щоджэн Iэсият. 
Абы Лэскэн щIыналъэм 
хиубыдэ Анзорей жы -         
лэм дэт курыт школ                         
№1-м адыгэбзэмрэ лите-
ратурэмрэ илъэс куэд 
 лъандэрэ щрегъэдж. 

А н э д э л ъ х у б з э м р э 
лъэпкъ литературэмрэ 
иджыри сабийуэ гу хуи-
щIащ Iэсият. Я жылэм дэт 
курыт школыр ехъулIэ-
ныгъэ иIэу 1998 гъэм къэ-
зыуха пщащэм а зэма-
ным ирихьэлIэу триухуа-
кIэт зригъэгъуэтыну Iэ-
щIагъэр зыхуэдэм. Ар 
лъэ пощхьэпоуншэу щIэ-
тIысхьауэ щытащ 
 КъБКъУ-м и адыгэбзэ  
 къудамэм. ЗыщIэхъуэпса 
егъэджакIуэ IэщIагъэм-
кIэ щIэныгъэ нэхъыщхьэ 
зэзыгъэгъуэта Iэсият 
2002 гъэм егъэджэны -
гъэ-гъэсэныгъэ IэнатIэм 
пэрыувауэ щытащ. 

Дызэрыт гъэ еджэ-
гъуэм илъэс 20 ирокъу 
Що джэным лэжьэн зэ-
рыщIидзэрэ. Зэманыр 
кIуэ ми, зимыхъуэжу къо-
нэ абы и IэщIагъэмрэ 
 зы пэрыт лэжьыгъэмрэ 
яхуиIэ гукъыдэжыр, уеб-
лэмэ хохъуэ бгъэдэлъ Iэ-
загъым, зэфIэкIым, щIэ-
ныгъэм. 

Iэсият хущIокъу сабий-
хэм щIэныгъэ, гъэсэны-
гъэ ябгъэдилъхьэну, ахэр 
я анэдэлъхубзэр ящIэу, 
къызыхэкIар ящымы-
гъупщэу къигъэтэджыну. 
Лэскэн районым, езыр 
щылажьэ еджапIэм, рес-
публикэм адыгэбзэмрэ 
литературэмкIэ къыщы-
зэрагъэпэщ хабзэ зы 
Iуэхугъуи гулъытэншэ 
ищIыр къым Щоджэным. 
Абы и нэIэм щIэт еджа-
кIуэ цIыкIухэри гъэ къэс 
жыджэру хэтщ ХьэтIохъу-
щокъуэ Къазий и цIэр 
зезыхьэ Адыгэбзэ Хасэм 
зэхишэ Iуэхугъуэхэм. 
«Джэ гурэш» зэпеуэм и 
утыкум илъэситIкIэ зы-
къыщагъэлъэгъуащ Iэ-
сият иригъаджэхэм, ехъу-
л Iэ ныгъэфIхэр зыIэра-
гъэ хьэу. Япэ увыпIэр 

 къыщахьащ «Джэгу-зэ-
дауэхэр» зэхьэзэхуэми, 
яб гъэдэлъ щIэныгъэкIи, 
яхэлъ гъэсэныгъэкIи, я 
утыку итыкIэкIи къапэхъу 
щымыIэу.  

Къыхэгъэщыпхъэщ зи 
IэнатIэм хьэлэлу пэрыт 
Щоджэным и еджа кIуэ-
хэм  щIыналъэ, республи-
кэпсо олимпиадэхэми 
увы пIэфIхэр сыт щыгъуи 
къызэрыщахьыр. 

КъБР-м Егъэджэны-
гъэмрэ щIэныгъэкIэ и 
 министерствэм иужь-
рейуэ къызэригъэпэща 
«Си бзэ - си псэ, си дуней» 
зэпеуэм хэту Iэсият еханэ 
классым щригъэкIуэкIа 
дерс зэIухар къэпщы та-
кIуэхэм гунэс ящыхъуауэ 
щытащ. Абыхэм я пса-
лъэмакъым къыхагъэ-
щащ нобэрей еджэны-
гъэм къыщагъэсэбэп 
Iуэху бгъэдыхьэкIэщIэхэр 
егъэджакIуэм IэкIуэ лъа-
кIуэу и дерсым зэрыхиу-
хуэнар, еджакIуэхэм да-
хэу зэрахущытри гулъы-
тэншэу къагъэнакъым. 
Дерсым кIэлъыплъахэм 
апхуэдэу гу лъатащ ныб-
жьыщIэхэми я егъэ-
джакIуэр ягу ирихьу, 
фIыуэ ялъагъуу зэры щы-
тыр я нэгум къызэрищар, 
гукъыдэж яIэу, сыт хуэдэ 
лэжьыгъэми хуэжану уро-
кым жыджэру зэрыщIэ-
сар. 

ЕгъэджакIуэм и гъэсэн-
хэм я гум лъагъуэ къы-
зэрыхуигъуэтыфым зыми 
шэч къытрихьэркъым. Iэ-
сият хущIокъу дзыхь къы-
хуэзыщIа еджакIуэ псэ 
къабзэхэр гъуэгу пэж три-
гъэувэну, дэтхэнэри зы -
щIэхъуэпс увыпIэр гъа-
щIэм къащыIэрыхьэным-
кIэ дэIэпыкъуэгъу нэс, 
чэнджэщэгъу пэж яхуэ-
хъуну. Ар яхэтщ и гъэсэн-
хэм, фIым, дахагъэм 
къыхуриджэу. 

Апхуэдэ лэжьыгъэфI зи 
щIыбагъ къыдэлъ егъэ-
джакIуэм, унэтIакIуэм 
пщIэ щиIэщ, нэмыс 
къыщыхуащI зыхэт гупми 
иригъаджэхэм я адэ-
анэхэм я дежи. А псори 
Щоджэным къилэжьащ 
пэжу, жэуаплыныгъэр зы-
хищIэу и къалэнхэр зэ-
рызэфIихымкIэ, цIыху псэ 
къабзэу, зэхэщIыкI иIэу 
зэрыщытымкIэ.

  
КЪАРДЭН  Маритэ. 

ФIым, дахагъэм 
къыхуреджэ

Налшык къалэ дэт «Гладиа-
тор» спорткомплексым мэлы-
жьы хьым и 29 - 30-хэм ще-
кlуэкlащ Кавказ Ищхъэрэ фе-
деральнэ щIыналъэм хыхьэ 
 хэгъэгухэм я спортсмен ныб-
жьыщIэхэм тхэквондомкlэ я зэ-
пеуэ (ВТФ). 

КАДЕТХЭМРЭ (2010 - 2011 гъэ-
хэм къалъхуахэр) нэхъ цIыкIу-
Iуэхэмрэ (2012 - 2013 гъэхэм ду-
нейм къытехьахэр) щызэхаша зэ-
IущIэм хэтащ спортсмен 200-м 
щlигъу.

Къэбэрдей-Балъкъэрым и гу-
пым щыщу, зи ныбжь нэхъ ма-
щIэхэм я деж щекIуэкIа зэпеуэм 
зи Iэзагъэр къыщызыгъэлъэгъуа 
Хьэщыкьуей Руслан ещанэ увы-
пIэр къыщихьащ. И хьэлъагъ 
елъытауэ (килограмм 32-рэ) ар 
зыхэхуа гупым спортсмен 16 хэ-
тащ. 

АтIэми, Хьэщыкъуейм бжьыпэр 
къыщихьащ Ингуш, Къэрэшей-
Шэрджэс республикэхэм къикIа 
спортсмен ныбжьыщIэхэр хьэр-
хуэрэгъу къыщыхуэхъуа япэ зэ-
IущIитIым, уеблэмэ дэтхэнэми 
 ху хаха зэманыр имыкI щIыкIэ. 

Иужьрей зэIущIэгъуэм хэхуэн 
папщIэ, Руслан иджыри зы ин-
гуш щIалэ - Уциев Магомед - 
къы пэ щIэтащ. Удэзыхьэхыу икIи 
гъэщIэгъуэну екIуэкIа а зэIущIэм 
хьэщIэр нэхъ ерыщу къы щы-
щIэкIри, зэпеуэр абы ихьащ, 
бжыгъэр 14 - 16-у. 

Зэхьэзэхуэм Руслан хуэзы-
гъэхьэзырар Кэнжэ къуажэм дэт 
«Пять колец» спортакадемием и 
гъэсакIуэхэу Унэжокъуэ Абдел-

Кавказ Ищхъэрэм Гъуазджэ-
хэмкIэ и къэрал институтым зэ-
IущIэ гъэщIэгъуэн щекIуэкIащ. 
Ар теу хуат КъБКъУ-м и филоло-
гие фа куль тетым адыгэбзэмрэ 
литературэмкIэ и къудамэм и 
егъэджа кIуэ, филологие щIэ-
ныгъэхэмкIэ кандидат, доцент 
Абазэ Албэчрэ студенткэ Еры-
жокъуэ Азидэрэ зэдатха «Зара-
мук Кардангушев. Неизвестная 
пьеса «Андемиркан (Рождение и 
юность)» тхылъым (къы щы дэ-
кIар Котляровхэ Ма риерэ Вик-
торрэ я тхылъ тедзапIэращ). Ар 
теухуащ КъардэнгъущI Зыра-
мыку и гъащIэм, и гуащIэм, абы 
и IэдакъэщIэкI Iэрытхыу архи-
вым къыщагъуэтыжа пьесэм. 
Тхыгъэхэр адыгэбзэкIи урысыб-
зэкIи къыдэкIащ.

КЪЫХЭБГЪЭЩМЭ, адыгэ тха-
кIуэ цIэрыIуэ КъардэнгъущI Зыра-
мыку и драмэ тхыгъэхэр нэсу джа 
хъуным укъыхуезыджэщ мы лэ-
жьыгъэр. «Андемыркъан (къы-
зэралъхуамрэ и щIалэгъуэмрэ)» 
цIыхухэр зыщымыгъуазэ пьесэр 
иджы япэу традзэу аращ. Тхылъыр 
къахуэсэбэпынущ студентхэм, ас-
пирантхэм, докто рантхэм, щIэ-
ныгъэ лэжьакIуэхэм, адыгэхэм я 
тхы дэмрэ щэнхабзэмрэ дихьэх-
хэм.

Тхылъым рецензэ хуатхащ 
 гъуазджэ щIэныгъэхэмкIэ доктор, 
профессор, Кавказ Ищхъэрэм 
 ГъуазджэхэмкIэ и институтым и 
ректор Рахаев Анатолэ, фило-
софие щIэныгъэхэмкIэ доктор, 
СКГИИ-м куль турологиемкIэ и 
 кафедрэм и профессор Эфен-
диев ФуIэд, филологие щIэны-
гъэхэмкIэ кандидат, Къэбэр-
дей-Балъкъэрым Гуманитар къэ-
хутэныгъэхэмкIэ и институтым 
къэ бэрдей-шэрджэс литерату-
рэмкIэ и секторым и унафэщI 
Хьэв жокъуэ Людмилэ сымэ. 

ЗэIущIэр къызэIуихащ икIи ири-
гъэкIуэкIащ Эфендиев ФуIэд. Ар 
гупсэхуу тепсэлъыхьащ Абазэ Ал-
бэч и гъащIэм, и гуащIэм, куэд зэ-
ры ху зэфIэкIым, дэфтэр хъума-
пIэхэр и кIуапIэу цIыхухэр зыщы-
мыгъуазэ куэд хэIущIыIу зэри-
щIым, нэгъуэщI хэми. 

- Абазэ Албэч си ныбжьэгъу-
фIым и закъуэкъым, зи гуащIэм 
пщIэ хуэсщI щIэныгъэлIщ, - жиIащ 
ФуIэд. - Абы къыхэкIыу Рахаев 

«ЩIэныгъэ къэхутэны-
гъэхэмрэ щымыIауэ къа-
гупсыса IэрыкIхэмрэ я 
 дуней телъыджэ» зыфIа-
ща Iуэху Мэлбахъуэ Тим-
борэ и цIэр зезыхьэ ЩIэ-
ныгъэ библиотекэм техни-
кэ литературэмкIэ и къу-
дамэм щрагъэкIуэкIащ. 
Ар ирагъэхьэлIащ ЩIэ-
ныгъэмрэ технологиемрэ 
я махуэ щыIэ зэрыхъурэ 
илъэсипщI зэрырикъур, 
апхуэдэуи ЦIыхум езым и 
губзыгъагъэкIэ къигъэ-
щIы фым и дунейпсо 
 махуэр (мэлыжьыхьым и 
26-р) щагъэлъапIэм. 

БИБЛИОТЕКЭМ щыла-
жьэ хэм зэIущIэр яублащ 
Урысейм, Къэбэрдей-Балъ-
къэрым щыщ щIэныгъэлI-
хэу Iэмэпсымэ зэмы лIэу-
жьыгъуэхэр къэзыгупсыса-
хэм, цIыхум и гъащIэм и 
лъэныкъуэ куэдым ехьэлIа 
къэхутэныгъэхэр зиIэхэм я 
цIэхэр къраIуэнымкIэ. Ап-
хуэдэхэщ Ломоносов М., 
Циолковский К., Менделеев 
Д., Энеев Т., Къумахуэ М., 
Гейм А., МыкIытIей А., Зе-
кIуэрей А., нэгъуэщIхэри. 
Мыхэр псори къытщIэхъуэ 
щIэблэм щапхъэ яхуэхъуну 
къэзылэжьа защIэщ. 

Адыгэ дунейм щыцIэрыIуэ, адыгэ хъэтI 
зиIэ сурэтыщI цIэрыIуэ ПэтIуащIэ Фе-
ликс мы махуэхэм и ныбжьыр илъэс                
75-рэ ирокъу. 

АДЫГЭ Республикэм и цIыхубэ, Урысейм 
щIыхь зиIэ я сурэтыщI, Адыгейм и Къэрал 
саугъэтым и лауреат цIэ лъапIэхэр зиIэ 
 Феликс и IэдакъэщIэкIхэр Москва, Санкт-
Петербург, Алма-Аты, Налшык, Владикав-
каз, Черкесск къалэхэм, Иордание, Тырку, 
Болгарие, Чехие къэралыгъуэхэм я фон-
дхэм щахъумэ. ПэтIуащIэр гъуазджэм и 
 дунейм иджыри сабийуэ хыхьащ. Курыт 
еджапIэм щыщIэсым я къалэм дэт музей 
нэхъыфIхэм щылажьэ IэщIагъэлIхэм я деж 
зыщигъасэрт. СурэтыщI IэщIагъэр и лъым 
хэту къалъхуат ар. ЛIакъуэ зыбжанэкIэ 
ПэтIуащIэхэ я цIыхухъухэр дыщэкI Iэзэу 
щытащ, Феликс и анэр дэрбзэр IэпщIэ-
лъапщIэт. Гъуазджэм цIыкIуу дихьэха щIа-
лэм блынхэми тхылъхэми сурэт гъэщIэ-
гъуэнхэр трищIыхьырт. И къуэм и зэфIэкI-
хэм гу лъызыта адэм мурад ищIащ абы 
сурэт щIынымкIэ щIэныгъэ иригъэгъуэты-
ну. Феликс щеджащ Суриковым и цIэр 
зэрихьэу щыIэ къэрал Художественнэ инс-
титутым къедзылIа художественнэ курыт 
еджапIэм (Москва къалэ). Ар къиуха иужь и 
щIэныгъэм щыхигъэхъуащ къалащхьэм 
дэт Художественно-промышленнэ учили -
щэ нэхъыщхьэм. ЕджапIэ нэужьым Мей-
къуапэ къэзыгъэзэжа Феликс республикэм 
и художественнэ гъащIэм зэхъуэкIыныгъэ 
инхэр хилъхьэн хузэфIэкIащ. Аращ Ады-
гейм и СурэтыщIхэм я зэгухьэныгъэр 1979 
гъэм къызэзыгъэпэщар. ПэтIуащIэм и фIы-
гъэкIэ Адыгейм и сурэтыщIхэр утыку иша 
хъуауэ жыпIэмэ ущыуэнукъым. Абыхэм я 
IэдакъэщIэкIхэр нэгъуэщI щIыналъэхэм 
 ГъуазджэхэмкIэ я музейхэм ящэхун щIа-
дзащ.

Феликс мэгъу къару хэлъым хуэдэу зэри-
шалIэрт щэнхабзэм и лэжьакIуэхэр. Ар 
илъэс куэдкIэ и унафэщIу щытащ езым 
къы зэригъэпэща СурэтыщIхэм я зэгу хьэ-
ныгъэм, и ныбжьыр щыхэкIуатэм, нэхъы-
щIэхэм а IэнатIэр хуит яхуищIащ.

ПэтIуащIэм графикэ жыпхъэм иту и Iэда-
къэщIэкIхэм ящыщу нэхъ гъэщIэгъуэну 
 къалъытэр «XIX лIэщIыгъуэм псэуа адыгэ 
тхакIуэхэмрэ узэщIакIуэхэмрэ», «ЩакIуэ», 
«ХьэгъуэлIыгъуэ», «Зауэ», «Джебран Ха-
лиль Джебран» сурэт Iэрамэхэрщ.

Адыгэ IуэрыIуатэр и лъабжьэу абы ищIа 
«Тхьэшхуэ», «Амыщ», «Псыхъуэгуащэ», 

ЩIэныгъэм хэлъхьэныгъэ
       хуэзыщIахэр

Ди республикэр къулейщ 
цIыху зэчиифIэхэмкIэ, куэ-
дым щIэныгъэм хэлъ хьэ-
ныгъэшхуэхэр хуащIащ. 
Абыхэм ящыщ зыщ зэIу-
щIэм и хьэщIэу щыта Зе-
кIуэрей Аслъэн ФуIэд и 
 къуэр. Ар техникэ щIэны-
гъэхэмкIэ докторщ, про-
фессорщ, ди къэралым и 
академие зыбжанэм я ака-
демикщ, Кавказ Ищхъэрэ 
псом щыщу «ЩIэныгъэм и 
ЛIыхъужь» цIэр зыхуагъэ-
фэщар Аслъэн и закъуэщ. 
ЩIэныгъэ дунейм пщIэш -

хуэ щызыгъуэта, лэжьыгъэ 
зэ мылIэужьыгъуэхэми къы-
щагъэсэбэпа IэрыкIхэр, 
къэ хутэныгъэхэр и куэдщ 
ЗекIуэрейм. Абы и къа-
лэмыпэм къыщIэкIащ щIэ-
ныгъэ лэжьыгъэу 80-м 
 щIигъу, монографиеу 13, 
зэреджэ пособие хэту. ЩIэ-
ныгъэм дежкIэ щIэуэ щыта 
проект 18 иIэщ. Зе кIуэрей 
Аслъэн къигупсыса Iэмэ-
псымэ 12-м патент къы-
хуагъэфэщащ. Абыхэм 
ящыщу 5-м яхуэбгъадэ  хъун 
гуэри дунейм теткъым. 

ЗэIущIэм и къэпсэлъапIэр 
хуит щыхуащIым, ЗекIуэ -
рей Аслъэн гупсэхуу теп-
сэлъыхьащ и щIэныгъэ лэ-
жьыгъэхэм, къэхутэныгъэ-
хэм, а псор уи нэгу къы щIэ-
зыгъэхьэ презентацэхэр 
щIыгъуу. 

КъБКъУ-м Технологи е-
хэмрэ инновацэхэмрэ гъэ-
кIуэтэнымкIэ и центрым 
(ЦПТИ) и унафэщI Мар-
жэхъу Марьянэ я IуэхущIа -
пIэм и лэжьыгъэр зыхуэу-
нэтIа Iуэху нэхъыщхьэхэм я 
гугъу ищIащ. 

ЗэIущIэм хэтащ техникэ 
щIэныгъэхэмкIэ доктор, 
 ЩIДАА-м и член-коррес-
пондент Чымэзокъуэ М., 
 дизайнер Дудар З., куль-
турологиемкIэ кандидат, 
ки нокритик КIурашэ А., Що-
джэнцIыкIу Алий и цIэр 
зезыхьэ ФIыщIэ фондым и 
унафэщI ЩоджэнцIыкIу 
 Леонид, КIуэкIуэ Валерэ и 
цIэр зезыхьэ КъБКъАУ-м и 
егъэджакIуэхэу ФиIэпщэ А., 
Габачиев Дж., Егъуэж А. 
сымэ. 

Iуэхум хэтахэм гъэщIэ-
гъуэн ящыхъуащ «Гукъэ-
кIым къы щыщIэдзауэ щы-
мыIа къэгупсысыным нэс» 
зыфIаща гъэлъэгъуэны-
гъэр. Абы къы щыхьат ди 
щIыналъэм къыщалъхуа 
щIэныгъэлI хэу, къэхута кIуэ-
хэу Емуз А., Байсиев Хь., 
Тхьэзэплъ Хь., Хьэжмэт Л., 
Щоджэн С.,  Ковин Г., 
ФиIэпщэ А., Хьэ шыр С., 
ЗекIуэрей А. сымэ я Iэда-
къэщIэкIхэм я сурэтхэр.

ЗэIущIэр щIэщыгъуэ 
 хъуат. Зэи щымыIауэ къа-
гупсыс IэдакъэщIэкIхэм 
жы лагъуэм зиужьынымкIэ 
мы хьэнэуэ яIэр IупщI щы-
хъуащ абы. ХьэщIэхэм 
 къы зэрыхагъэщащи, къэ ху-
тэныгъэ лэжьыгъэм тегуш-
хуауэ зрапщытын хуейщ 
щIалэгъуалэм. Я къарур, 
зэчийр, Iэзагъэр нэсу къа-
гъэсэбэпмэ, къэкIуэнур да-
хэу щытынущ. 

Зэхыхьэм жыджэру хэтащ 
КъБКъАУ-м и студентхэр, 
библиотекэм и лэжь акIуэ-
хэр.

ИСТЭПАН  Залинэ. 

«Пэ къуэ», «Сэтэней», «Пасэрей чэщанэ» 
су рэтхэр сыт я уасэ?!

Феликс и лэжьыгъэхэмкIэ къэщIэгъуей-
къым щэкIуэныр фIыуэ зэрилъагъур. 
ЩIыуэпсыр, хьэкIэкхъуэкIэхэр гъэщIэгъуэ-
ну къытощ абы и сурэтхэм.

ПэтIуащIэм и зэфIэкIым и нэщэнэ нэ-
хъыщхьэу къалъытэ блэкIамрэ нобэрей 
 гъащIэмрэ гъэщIэгъуэну зэрыхузэхэухуа-
нэр. Абы и дэтхэнэ лэжьыгъэми (цIыкIуми 
инми) уи нэр тонэ, гупсысэр, аркъэн щадзу 
зыIэщIаубыдэм ярейуэ хьэщыкъ мэхъу. 
 ГушыIэмрэ щIагъыбзэмрэ щызэхэухуэнащ 
абы и лэжьыгъэхэм. И лIыхъужьхэр гъа-
щIэм и зэрыхьзэрийм хэтщ, нэжэгужагъэ 
зыми зэрадумылъагъум укъыщигъэу-
Iэбжьи щыIэщ. Ауэ арагъэнщ абыхэм 
 ущIыдахьэхри. ЗэфIэкI ин зиIэ псоми хуэ-
дэу, Феликс и къэухьыр къызэрытIэпIыкI 
 зэпытщ, и щIэныгъэмрэ дуней лъагъу кIэм-
рэ щIэщыгъуэу хэлъыр зэи имыухыным 
хуэдэу. СурэтыщIым Iэзагъэу хэлъыр къы-
щыбгурыIуэр узыхуиша гупсысэр, узды-
нишэса лъагапIэр зыхэпщIа иужьщ. Уи 
 гуапэ мыхъуу къанэркъым абы и языны-
къуэ лэжьыгъэхэм «Мейкъуапэ щыщ Пэ-
тIуащIэ Феликс» жиIэу Iэ зэрыщIидзыжыр 
щыплъагъукIэ.

И махуэмкIэ дохъуэхъу, и мурад дахэхэр 
къехъулIэну, иджыри куэдрэ узыншэу 
лъэпкъым хуэлэжьэну!

ЩОМАХУЭ  Залинэ.

ЦIыхухэр
зыщымыгъуазэ

пьесэ

Челябинск къалэм уры-
сейпсо зэхьэзэхуэ дзюдом-
кIэ щекIуэ кIащ, илъэс 18 
 нэхърэ мынэхъыжь щIалэ-
хэмрэ хъы джэбзхэмрэ хэту. 
Ар и  фэ еплъу щытащ Уры-
сей Фе дерацэм щIыхь зиIэ и 
ухуа кIуэ Федоров Юрий.

СПОРТСМЕН 500-м щIигъу 
хэтащ мы зэхьэзэхуэм, Къэ-
захъстаным, Ираным, Бела-
русым къикIахэри къызэщIи-
убыдэу.

Къэбэрдей-Балъкъэрым и 
гуп къыхэхам хэтыр 14 хъурт. 
Абыхэм ящыщу спортсмени-
тIым - Къущхьэ Тамерланрэ 
(килограмм 66-рэ) ТекIужь 
Ас темыррэ (килограмм 73-рэ) 
дыжьын медаль, Iэрыпщэ 
 Къантемыррэ (килограмм  
55-рэ) Байрам Алимрэ (кило-
грамм 55-рэ) ещанэ увыпIэр 
къахьащ.

ЗэмылIэужьыгъуэу зэ хэт 
бэнэкIэмкIэ зи ныбжьыр 
илъэс 12-м щыщIэдзауэ         
17-м нэс хъу спортсменхэр 
зыхэта урысейпсо зэ хьэ-
зэхуэ Сочэ ще кIуэ кIащ.

МЫБЫ щызэхьэзэхуащ 
щIыналъэ 65-м къикIа ныб-
жьыщIэу 560-рэ. Къэбэр-
дей-Балъкъэрым щы щу Со-
заев Расул (килограмм 62-
рэ) зыпэщIэтаиплIми, зэIу-
щIэм хухаха зэманыр и кIэм 
нэмысу, текIуэри, япэ увы-
пIэр къихьащ.

Ди щIалэм и гъэсакIуэр 
Юнусов Рустамщ. 

ШАФИЙ  Аслъэн.

джэбаррэ Бозий Муслъимрэщ.
ТекIуахэм Iэмал яIэщ Ростов 

областым и Шахты къалэм мэ-
къуауэгъуэм и 12 - 14-хэм щызэ-
хашэну урысейпсо зэпеуэм кIуэ-
ну. 

БЭРАУ  Бышэ. 

ТекIуар
адэкIэ

мэкIуатэ

Дыжьынымрэ
домбеякъымрэ къахь

Расул и ныкъуэкъуэгъухэр къыдигъэплъакъым

Къэрал кIуэцI IуэхухэмкIэ ми-
нистерствэу Къэбэрдей-Балъ-
къэр Республикэм щыIэм ще-
кIуэкIащ а IуэхущIапIэм и Жы-
лагъуэ советым щIэ уэ хагъэхьа-
хэм я зэIущIэ.

Къэбэрдей-Балъкъэрым къэ-
рал кIуэцI IуэхухэмкIэ и минист-
рым и къуэдзэ, полицэм и пол-
ков ник Бахъуэ Аслъэн лэжьы -       
гъэ купщIафIэ езыгъэкIуэкIахэм 
фIы щIэ яхуищIа нэужь, къыхи-
гъэщащ полицэмрэ цIыхубэмрэ 
яку зэпыщIэныгъэ дэлъыныр 
Жы лагъуэ советым и къалэн 
 нэхъыщхьэу зэрыщытыр. АдэкIэ 
Бахъуэр къеджащ Къэбэрдей-
Балъ къэрым къэрал кIуэцI Iуэху-
хэмкIэ министру щыIэ, генерал-
лейтенант Павлов Василий 
къыбгъэдэкIа фIыщIэ пса-
лъэхэм.

- Илъэс зэкIэлъыкIуэхэм къри-
убыдэу Жылагъуэ советым хэт-
хэм я зэфIэкI псори ирахьэлIащ 
хабзэхъумэ IэнатIэхэм я лэ жьа-
кIуэхэмрэ цIыхубэмрэ я зэхущы-
тыкIэр, граждан жылагъуэ инсти-
тутхэм зэрадэлажьэр сыт и лъэ-
ныкъуэкIи егъэфIэкIуэным. Ап-
хуэдэу къыхэзгъэщыну сыхуейт 

Жылагъуэ советым нобэм къэс 
хэтахэм цIыхухэр хабзэр къы-
зэпамыу ды ным хуэущиинымрэ 
къыдэкIуэтей щIэблэм хэкупсэ 
гъэсэныгъэ тэмэм яхэлъ хьэным-
рэ ятеухуауэ лэжьыгъэшхуэ зэ-
рырагъэ кIуэ кIар. Шэч къытес-
хьэркъым IуэхущIапIэ щхьэ хуэ-
хэм къабгъэ дэкIыу щIэуэ Сове-
тым иджы къы хыхьахэр япэ 
итахэм я щапхъэм тету зэры лэ-
жьэнумрэ абыхэм яубла Iуэхум 
IэужьыфIэу зэрыпащэнумрэ, - 
итщ тхыгъэм.

Советым щIэуэ хагъэхьахэм Iэ 
яIэтри, псори зэдэарэзыуэ абы и 
унафэщIу хахащ Мэкъушэ Рус-
лан. Абы дзыхь къезыгъэзахэм 
фIыщIэ яхуищIащ икIи псалъэ 
яритащ Жылагъуэ советым и 
Iуэхур егъэфIэкIуэным и зэфIэкI 
псори зэрырихьэлIэнумкIэ.

ЗэIущIэм унафэщIым и къуэ-
дзэхэмрэ секретарымри щыха-
хащ, Советым щIэуэ хагъэхьахэм 
щыхьэт тхылъхэр щратащ.

КъБР-м щыIэ МВД-м и Жы-
лагъуэ советым и комиссэм хэ-
тынухэр хаха нэужь, абыхэм къа-
пэщылъ къалэнхэр яубзыхуащ.

КъБР-м щыIэ МВД-м
и пресс-IуэхущIапIэ. 

Анатолэ пьесэщIэр къыхудигъэкIы-
ну зыкъыщыхуигъэзам, ди уна-
фэщIми а лъэIур щыдиIыгъым, 
сыгуфIащ. ЩIэ джыкIакIуэхэр щы-
гъуазэ хъунум и закъуэкъым, а 
пьесэр дэ едгъэгъэувынущ актёр 
IэщIагъэр зэзыгъэгъуэт ди сту-
дентхэм. 

ИужькIэ псалъэ иратащ езы Ал-
бэч. Абы фIыщIэ хуищIащ тхы-
лъыр дунейм къытехьэным хэлIы-
фIыхьахэм, зи зэфIэкIрэ мылъ-
курэ хэзылъхьахэм. Ар къытеу-
выIащ егъэ джакIуэмрэ абы и 
 студентымрэ тхылъ зэдатхыныр 
адыгэбзэмрэ  литературэмкIэ ка-
федрэм иджы япэу къызэрыщы-
хъум. Ерыжокъуэ Азидэ итх квали-
фикацэ лэжьыгъэр Андемыркъан 
и цIэм зэрепхар, и къэхутэныгъэ 
лэжьыгъэр абдеж къы щымыу вы-
Iэу, иджыри нэгъуэщI хэм зрип-
щытыну зэригуапэр жиIащ Аба-
зэм. 

Азидэ псалъэ щратым и лэжьы-
гъэм гулъытэ зэригъуэтар зэри-
гуапэр къыхигъэщащ, и зэфIэкI 
къигъэлъэгъуэну дзыхь къы хуэ-
зыщIа и егъэджакIуэм фIыщIэ 
 хуищIащ, щIы зэхуэсын хуей хъуа 
Iуэхум езыр зэреплъым тепсэ-
лъыхьащ. 

Къэбгъэлъагъуэмэ, дэфтэр хъу-
ма пIэм Албэч къыщигъуэтыжа, 
зэрыбкIэ тедза пьесэр, Зырамыку 
1943 гъэм итхащ. Абы зэрелэжьы-
жа нэгъунэ IупщIу хыболъагъуэ, 
хитхъыкIыжа-хигъэувэжахэр щыIэ-
щи. А илъэсхэм къэралым ще-
кIуэкIа  Iуэхухэр къэп лъы тэмэ, 
 хьэкъ пщохъу лъэпкъ драматурги-
ем гъуэгуанэ гугъу къызэри кIуар. 

ЗэIущIэм къыщыпсэлъащ щIэ-
ныгъэлIхэр, университетым и егъэ-
джа кIуэхэр, журналистхэр, адыгэ 
лъэп къым ехьэлIа сыт хуэдэ Iуэху-
ми  игъэгузавэхэр. Ахэр зытеп-
сэлъы хьхэр яфIэгъэщIэгъуэнт ин-
ститутым и студентхэм.

ЗэIущIэм и кIэухыу абы хэтахэм 
фэеплъ сурэт зытрагъэхащ. 

БЛИЙ  Даянэ. 
Сурэтыр  Къарей Элинэ  трихащ.

Жылагъуэ  советыщIэм  хэтынухэр

ЗэIущIэхэр

